
[image: Andrew Jarrett, Cyfarwyddwr Gwasanaethau Cymdeithasol, Iechyd a Thai 
]Croeso i'm hadroddiad blynyddol sy'n ymwneud â’r cyfnod rhwng Ebrill 2022 a Mawrth 2023. Yn fy nghyflwyniad y llynedd, nodais ein bod wedi wynebu un o'r heriau gofal iechyd mwyaf ers canrif a bod y system gofal cymdeithasol wedi cael ei gwthio i'r eithaf. 
Er ein bod wedi dod allan i fyd newydd ar ôl y pandemig byd-eang, mae'r Gwasanaethau Cymdeithasol yn parhau i ddelio ag etifeddiaeth Covid ac yn wynebu heriau newydd. Mae argyfwng costau byw yn rhoi pwysau ychwanegol ar ein hadnoddau, gwasanaethau, staff a dinasyddion. 
Mae gwirfoddolwyr lleol a'n tîm o Gydlynwyr Ardaloedd Lleol yn brysurach nag erioed, tra bod ein Timau Iechyd Meddwl Cymunedol wedi gweld nifer cynyddol o atgyfeiriadau, gyda chynifer o bobl yn cael eu heffeithio gan gyfnodau clo ac ynysu cymdeithasol. Ac rydym wedi gweld cynnydd sydyn yn nifer y dioddefwyr risg uchel o gam-drin domestig sy’n cael eu cefnogi. 
Mae staff, partneriaid a chymunedau yn parhau i ddangos ymrwymiad, tosturi, hyblygrwydd a phenderfyniad rhyfeddol i gynnal gwasanaethau yn ystod y cyfnod heriol hwn ac am hyn, rwy'n diolch yn ddiffuant. Mae'r gwasanaethau yr effeithiodd y pandemig arnynt bellach wedi ailagor yn llawn, gyda phawb fel ein gwasanaethau dydd a gwasanaethau seibiant bellach yn gweithredu'n llawn. 
Mae'r rhyfel truenus yn Wcráin wedi arwain at ymateb lleol yng Nghastell-nedd Port Talbot. Mae 267 o ddinasyddion wedi teithio tua 2,000 o filltiroedd wrth ffoi o'u cymunedau ac wedi cael eu croesawu i’n cymunedau ni. 
Mae recriwtio a chadw gofalwyr yn parhau i fod yn her ar draws CNPT a Chymru gyfan. Rydym yn parhau i fuddsoddi mewn hyfforddi staff ac yn eirioli manteision gweithio yn y system gofal cymdeithasol. 
Gyda chymaint o alw ar wasanaethau, rydym yn parhau i arloesi, gyda mwy o bwyslais ar gefnogi pobl yn eu cymunedau eu hunain gan gynnwys trwy Dechnoleg Gynorthwyol, ac addasiadau i gartrefi trwy Grantiau Cyfleusterau i'r Anabl. 
Mae gennym lawer o heriau i'w hwynebu fel gwasanaeth cyhoeddus ac fel cymuned. Trwy barhau i weithio gyda'n gilydd, byddwn yn cyflawni ein nod o sicrhau bod y bobl fwyaf agored i niwed yn cael y cymorth sydd ei angen arnynt a’r cymorth y maen nhw’n ei haeddu. 

Andrew Jarrett
Cyfarwyddwr Gwasanaethau Cymdeithasol, Iechyd a Thai

Ar ddiwedd y flwyddyn roedd gan 2,117 o oedolion gynllun gwasanaethau a gofal (o'i gymharu â 2,344 yn y flwyddyn flaenorol), gostyngiad o bron i 10%, tra bod nifer y rhai 65+ oed a oedd yn derbyn gwasanaeth yn 1,788 (1,758 y flwyddyn flaenorol). 
Rydym wedi ailfodelu Gwasanaethau i Oedolion yn dri rhwydwaith ardal sy'n adlewyrchu Clystyrau Meddygon Teulu y Bwrdd Iechyd i ddod â gofal a chymorth yn nes at ein cymunedau, ac rydym yn adeiladu ar ein prosesau Atal ac Ymyrraeth Gynnar, gan gynnwys adnabod gofalwyr di-dâl yn gynt. 
Y llynedd cafodd 225 o asesiadau gofalwyr oedolion eu cwblhau, cynnydd o draean o'i gymharu â'r flwyddyn flaenorol, yn ogystal ag 20 o asesiadau rhiant-ofalwr, wrth i'r galw ddychwelyd yn dilyn y pandemig. 
Mae helpu pobl i ddychwelyd i'w cartrefi a'u cymunedau eu hunain ar ôl gadael yr ysbyty yn allweddol, a chynyddodd canran yr oedolion a dderbyniodd gefnogaeth ailalluogi nad oedd angen pecyn gofal pellach arnynt i 71% o 64% y flwyddyn flaenorol. 
Mae CNPT wedi gweld twf mewn asiantaethau recriwtio yn dod i mewn i'r farchnad leol sy'n golygu mwy o gystadleuaeth ar gyfer recriwtio staff gofal cymdeithasol.  Gallai'r duedd hon o bosibl ansefydlogi gallu darparwyr gwasanaethau lleol i gynnal a thyfu eu gweithlu lleol. 
Wrth i bobl barhau i fod eisiau aros gartref a darparwyr yn methu â recriwtio a hyfforddi staff, mae hyn yn effeithio ar y sector gofal preswyl. Pan fydd angen pecyn gofal cartref ar berson naill ai yn yr ysbyty neu yn y gymuned, ac nad yw'r gallu i ddiwallu'r angen hwn ar gael oherwydd prinder staff, mae'n rhaid i'r person gael ei leoli mewn cartref preswyl sy'n effeithio ar eu hannibyniaeth a'u sgiliau dros amser. 
Credwn yn gryf mai teuluoedd eu hunain sy'n diwallu anghenion plentyn orau os gellir cefnogi hyn yn ddiogel. Rwy'n falch o adrodd bod nifer y Plant sy'n Derbyn Gofal yn parhau i ostwng, sef 258 (o'r rhain roedd 14 ohonynt yn Blant ar eu Pen eu Hunain sy'n Ceisio Lloches) ddiwedd mis Mawrth 2023, i lawr o 268 yn y flwyddyn flaenorol. 
Yn ystod y flwyddyn, cafodd 97% o asesiadau plant eu cwblhau o fewn y targed 42 diwrnod o'r pwynt atgyfeirio. 
Mae'r defnydd o leoliadau cartrefi gofal preswyl i blant wedi cynyddu 40% dros y 12 mis diwethaf; mae'r cynnydd hwn oherwydd nifer o ffactorau gan gynnwys effaith diffyg lleoliadau lleol digonol yn y farchnad gofal maeth leol. 
Rydym yn parhau i ymgysylltu â Llywodraeth Cymru gan gynnwys ei hagenda 'dileu elw o ofal' a'r risgiau a'r goblygiadau posibl y mae dulliau o'r fath yn eu cyflwyno i'r marchnadoedd lleol. 
Mae Uned Ddiogel Hillside yn parhau i adolygu ei fodel gwasanaeth i 'ddiogelu at y dyfodol' ei wasanaeth i sicrhau ei fod yn gallu diwallu gofynion y ddarpariaeth yn y dyfodol yn ogystal â bod yn gynaliadwy yn ariannol yn y tymor hir, ac mae defnydd CNPT o leoliadau cartrefi gofal preswyl diogel wedi parhau'n sefydlog. 
Mae nifer y plant a phobl ifanc sy'n defnyddio gwasanaethau eiriolaeth wedi cynyddu 11% yn CNPT dros y 12 mis diwethaf oherwydd ymdrechion parhaus i wreiddio eiriolaeth o fewn arfer lleol. 
Yn ystod y flwyddyn ddiwethaf, gwelwyd 2,650 o gyflwyniadau i'r Gwasanaeth Opsiynau Tai; cynnydd o 11% o'i gymharu â'r flwyddyn flaenorol, gyda chyfartaledd o 40% oherwydd rhyw fath o berthynas yn chwalu naill ai gyda phartner neu o fewn y teulu. 
Gwelodd y gwasanaeth gynnydd hefyd mewn cyflwyniadau gan denantiaid y sector preifat, gyda chyfartaledd o 25% gan denantiaid sydd wedi cael hysbysiad ymadael. Mae hyn wedi cynyddu o ganlyniad i weithredu'r Ddeddf Rhentu Cartrefi ym mis Rhagfyr 2022 sydd wedi arwain at dros 50 o landlordiaid yn CNPT yn gadael y farchnad rhentu. Mae niferoedd Llety Dros Dro (TA) yn parhau i gynyddu gyda 205 o aelwydydd ynmewn llety dros dro ar ddiwedd blwyddyn ariannol 2022/23. 
Mae'r amser a gymerir i ddarparu Grantiau Cyfleusterau i'r Anabl (DFG) yn adfer yn dda, gyda'r nifer a gwblhawyd ar gyfer 2022/23 yn 272, i fyny traean o'i gymharu â'r flwyddyn flaenorol tra bod yr amser o’r dechrau i'r diwedd (atgyfeirio i gwblhau) wedi gwella i 245 diwrnod o 339 diwrnod yn 2021/22. 
Mae ein Huned Gomisiynu yn darparu cymorth ac yn ymgymryd â monitro'r gwahanol ddarparwyr gwasanaethau, gan gynnwys cartrefi gofal, gofal cartref ac eraill. 
Mae gweithio mewn partneriaeth yn parhau i fod yn bwysig i ni; rydym yn gweithio'n agos gyda chydweithwyr yng Nghyngor Abertawe, Bwrdd Iechyd Prifysgol Bae Abertawe, y trydydd sector a phartneriaid rhanbarthol Gorllewin Morgannwg ar lu o weithgareddau gan gynnwys rhyddhau cleifion a lleoliadau iechyd meddwl. 
Yn ôl yr arfer, gwnaethom osod nifer o flaenoriaethau allweddol ar gyfer y gyfarwyddiaeth y llynedd i sicrhau ein bod yn parhau i ddiwallu anghenion gofal a chymorth pobl CNPT. 

· Cryfhau'r cyfleoedd ar gyfer cynigion cynnar o gymorth, er mwyn sicrhau bod plant sy'n agored i niwed, eu teuluoedd ac oedolion sydd angen cymorth yn cael mynediad at wasanaethau cymorth yn y gymuned cyn gynted â phosibl. 
· Rydym yn parhau i fuddsoddi mewn cefnogi teuluoedd yn gynharach trwy gryfhau gwasanaethau cymorth a recriwtio prif swyddog llawn amser sy'n gyfrifol am atal a chefnogi teuluoedd. Rydym yn gweithio mewn partneriaeth â'n cydweithwyr gan gynnwys gwasanaethau cymunedol i sicrhau ein bod yn ymateb i heriau fel yr argyfwng costau byw presennol a sicrhau bod teuluoedd yn cael mynediad at gymorth pan fydd ei angen arnynt.  Rydym yn darparu cefnogaeth sy'n canolbwyntio ar y teulu drwy weithio mewn partneriaeth â theuluoedd ac adeiladu ar gryfderau. 
· Rydym yn gweithio ar y cyd â theuluoedd i adeiladu gwytnwch ac atal problemau rhag gwaethygu trwy ddarparu cynigion cynnar o gymorth a chefnogaeth. Rydym yn deall mai'r ffordd orau o ddiwallu anghenion plant yw defnyddio eu teuluoedd eu hunain, os gellir cefnogi hyn yn ddiogel. Mae helpu teuluoedd i aros gyda'i gilydd yn ffocws allweddol i'r Gwasanaethau Plant. Mae gwasanaethau ymyrraeth gynnar ac atal yn helpu i leihau nifer y plant a phobl ifanc sy'n cyrraedd y trothwy ar gyfer gofal ac sy’n cael profiad o fod mewn gofal, neu eu cefnogi i ddychwelyd yn ddiogel at eu teuluoedd mewn modd amserol. Mae'n bwysig bod teuluoedd yn cael y gefnogaeth gywir ar yr adeg iawn. 
· Gwnaethom adolygu gwasanaethau atal ac ymyrryd cynnar i Oedolion a’u halinio i glystyrau sy'n seiliedig ar le i sicrhau bod gan bobl fynediad at gymorth symlach ac amserol. 
· Gwnaethom gynyddu nifer y Cydlynwyr Ardaloedd Lleol ar draws y fwrdeistref sirol i 14. Mae'r tîm yn gweithio gyda thua 500 o bobl ar sail 1-i-1 a 400 o bobl eraill mewn grwpiau cymunedol. Mae 40% o'r gwaith achos yn cael ei wneud gyda phobl nad ydynt yn hysbys i wasanaethau ac rydym yn edrych i gynyddu'r nifer hwn. 
· Gwnaethom gwblhau’r gwaith o fapio hybiau cymunedol ar draws y fwrdeistref sirol, gan gynnwys banciau bwyd. Cafodd gwybodaeth o'r ymarfer hwn ei bwydo i'r Cynllun Datblygu Lleol a'i defnyddio i gefnogi gwasanaethau trwy'r argyfwng costau byw. 
· Gwnaethom gwblhau adolygiad ac ailstrwythuro Gwirfoddoli Diogel ac Iach, er mwyn creu gwasanaeth cyfeillio gwirfoddol i oedolion. Ar hyn o bryd mae 40 o wirfoddolwyr gweithredol yn gweithio ar draws y rhwydweithiau ac mae gwaith yn mynd rhagddo i edrych ar gyfleoedd gwirfoddoli mwy arbenigol i bobl ag anghenion dysgu ychwanegol. 
· Gwnaethom gryfhau gweithio mewn partneriaeth â'r trydydd sector, gan weithio ar ddull mwy cydlynol o ymgysylltu a datblygu cymunedol. 
· Gwnaethom ddarparu cefnogaeth ac ariannu'r mannau cynnes gyda sefydliadau partner yn ystod cyfnod y gaeaf i gefnogi unigolion a chymunedau gyda'r argyfwng costau byw. 
· Gwnaethom dreialu gwasanaeth ymateb i gwympiadau o fewn rhwydwaith Afan, ar gyfer unigolion â llinell bywyd. Mae hyn wedi bod yn llwyddiannus iawn gyda galwadau yn cael eu hateb o fewn 45 munud, gyda dros hanner y bobl sy’n cwympo yn aros gartref, gan osgoi gorfod cael eu cludo i'r ysbyty. Mae gwaith yn parhau i gefnogi'r gwaith o gyflwyno'r gwasanaeth ymhellach. 
· Gwnaethom ddarparu ymyriadau unigol a chymunedol wedi'u targedu a oedd wedi’u cyfarwyddo a’u dylanwadu gan waith mapio iechyd y boblogaeth a gynhaliwyd gydag Iechyd Cyhoeddus Cymru. 
· Parhau i weithio mewn partneriaeth traws-gyfarwyddiaeth, gyda'r nod o ddod â gwasanaethau at ei gilydd i gefnogi hygyrchedd cymunedol a helpu pobl i aros yn wydn. 
· Datblygu fersiwn ddrafft o Strategaeth Unigrwydd ac Ynysigrwydd Cymdeithasol i Oedolion. Mae'r cynllun gweithredu yn cael ei gydgynhyrchu gyda'r gymuned a sefydliadau partner. 
· Gweithredu datblygiad ysgol â ffocws gymunedol mewn partneriaeth ag ysgol gynradd Awel Y Môr sydd wedi'i lleoli yn Sandfields, Port Talbot. 

· Cefnogi plant a phobl ifanc i fyw mewn teuluoedd diogel, sefydlog a pharhaol a sicrhau mai dim ond y plant hynny y mae angen gofal arnynt sydd mewn gofal. 
· Yn y garfan sy'n gadael gofal, mae yna ymgyrch bellach i ganolbwyntio ar ddirymu gorchmynion gofal lle bo hynny'n briodol. Rydym yn datblygu carfan Pan fydda i'n barod a llety â chymorth gan gynnwys modelau trosiannol ar gyfer pobl ifanc ôl-16. 
· Yn y Gwasanaethau Cyfiawnder Ieuenctid, byddai pobl ifanc mewn gofal yn cael eu cefnogi gan y Gwasanaethau Plant a'r timau sy'n ymwneud â phlant â phrofiad o ofal, ac mae cynlluniau'n cael eu creu ar y cyd â gweithwyr Cyfiawnder Ieuenctid ac Ymyrraeth Gynnar i sicrhau mai dim ond pobl ifanc y mae angen gofal arnynt sy'n parhau i fod mewn gofal. 
· Mae ein dull 'busnes fel arfer' wedi ein galluogi i gynnal ymdrech ar y cyd i reoli ein poblogaeth Plant sy'n Derbyn Gofal a sicrhau bod y cynlluniau gofal hirdymor ar gyfer ein plant a'n pobl ifanc yn cael eu hadolygu'n rheolaidd. Yn ystod y cyfnod rydym wedi gweld 65 o blant yn cael eu rhyddhau o ofal mewn ffordd gynlluniedig. Mae hyn yn ostyngiad o'i gymharu â'r flwyddyn flaenorol (78).  

· Ymgorffori cyfranogiad ac ymgysylltiad ymhellach ar draws y gyfarwyddiaeth, er mwyn sicrhau bod llais plant ac oedolion agored i niwed yn cael sylw amlwg yn ein gwasanaethau. 
· Rydym wedi datblygu dull Newid Mwyaf Arwyddocaol (MSC) sy'n casglu straeon o'r rheng flaen sy'n canolbwyntio ar gofnodi canlyniadau newid sydd wedi deillio o ymyrraeth neu raglen. Mae defnyddio MSC i gasglu straeon yn darparu storfa gyfoethog o wybodaeth ansoddol y gellir ei defnyddio i lywio ymarfer, polisi a gwneud penderfyniadau ar draws y gyfarwyddiaeth. 
· Mae'r Swyddog Ymgysylltu a Chyfranogiad a'r Gwasanaeth Cyfiawnder Ieuenctid ac Ymyrraeth Gynnar wedi parhau i ddarparu'r rhaglen Sgiliau Bywyd i gefnogi'r rhai sy'n gadael gofal a defnyddwyr gwasanaeth YJEIS. Dros gyfnod o 8 wythnos, bydd pobl ifanc yn mynychu bob dydd Mawrth 10am i 1pm. Mae'r cyfranogwyr yn llwyddo i ddysgu ystod o sgiliau coginio ac yn dod i allu coginio prydau iach ar gyllideb. Darperir hyfforddiant pellach hefyd ynghylch cyllidebu a golchi dillad. Mae wedi dod yn amlwg bod y prosiect yn cynnig mwy na sgiliau bywyd sylfaenol wrth i'r cyfranogwyr fwynhau'r agwedd gymdeithasol a gwella eu llesiant trwy ryngweithio rheolaidd â chyfoedion a gweithwyr proffesiynol. Mae llais y bobl ifanc yn parhau i gael ei ddal yn yr Holiadur Ymadael a gynhelir pan nad oes angen cefnogaeth y gwasanaeth ar bobl ifanc mwyach. 
· Sefydlwyd Panel Cyfweld Pobl Ifanc i helpu penodi Prif Swyddog. Cynlluniodd pedwar person ifanc gwestiynau i'w gofyn i'r ymgeiswyr ac i roi adborth ar eu meddyliau a'u barn i'r panel uwch. Roedd yn braf gweld bod yr ymgeisydd a ddewiswyd hefyd yn un o'r cyfweleion gorau a ddewiswyd gan y bobl ifanc. Bydd y Panel YP yn parhau i fod yn rhan o gyfweliadau rheoli yn y dyfodol. 


· Sicrhau dull cadarn, gwydn, tosturiol a chyson tuag at arferion diogelu ar draws Gofal Cymdeithasol. 
Mae ein dull o Ddiogelu ar draws Plant ac Oedolion yn parhau i gael ei symleiddio a'i gryfhau trwy wneud y canlynol:  
· Rydym wedi dod â chysondeb wrth gofnodi trafodaethau strategaeth a chyfarfodydd strategaeth ar draws y Gyfarwyddiaeth;  mae ein rôl Swyddog Diogelu dynodedig bellach wedi hen ennill ei phlwyf ac yn profi'n effeithiol mewn ymateb i gam-drin proffesiynol;  
· Datblygwyd adnodd esgeuluso ar y cyd â Phrifysgol Birmingham, ymarferwyr, rhieni ac asiantaethau partner i wella ein hymateb i esgeulustod, tra'n cydnabod niwed cymdeithasol a sut mae hyn yn ystumio canfyddiadau o esgeulustod;  
· Rydym wedi gweithio'n rhanbarthol i ddeall ein hasesiad o alluedd meddyliol a bydd cyfarfodydd budd gorau a chanfyddiadau gwaith archwilio yn siapio offer asesu safonol wrth symud ymlaen; mae ein hymateb i niwed y tu allan i’r cartref teuluol yn parhau i gael ei ddatblygu a'i fireinio ac mae wedi ymestyn ar draws y Gwasanaethau Oedolion;  
· Mae'r fforwm ymateb yn gyflym i ddigwyddiadau o hunanladdiad tybiedig wedi cael ei ymestyn i ymateb i achosion o ‘ymgais sylweddol’ hunanladdiad tybiedig. 
· Mae'r Grŵp Diogelu Corfforaethol wedi arwain ar adolygu'r Polisi Diogelu Corfforaethol, sy'n sicrhau ei fod yn unol â Chanllawiau Ymarfer Diogelu Corfforaethol cenedlaethol Cymru. Mae'r grŵp hefyd wedi diwygio ei Gylch Gorchwyl ac mae hefyd wedi diwygio'r Hunanasesiad Diogelu - i'w weinyddu yn 2023/24. Yn anffodus, mae cyflwyno Diogeliadau Amddiffyn Rhyddid (LPS) wedi cael ei atal, ond bydd grŵp prosiect LPS yn parhau i fwrw ymlaen ag elfennau canolog allweddol LPS: rheidrwydd, cymesuredd a'r angen i roi mwy o bwyslais ar gamau rhagarweiniol y broses. Mae ein gwaith ar drefniadau trosiannol wedi parhau a chawsom gyllid gan Lywodraeth Cymru i roi Eiriolaeth Rhieni ar waith dros y tair blynedd nesaf. Rydym yn parhau i fod yn ymrwymedig i wneud Castell-nedd Port Talbot y lle mwyaf diogel yng Nghymru i Ddinasyddion ac rydym yn gweithio'n agos gyda'r nifer o fyrddau partneriaeth:  Diogelwch Cymunedol, Cynllunio Ardal, VAWDASV, Troseddau Cyfundrefnol Difrifol, Caethwasiaeth Fodern a Masnachu mewn Pobl, Diogelu Rhanbarthol, Diogelu Iau a CONTEST i gyflawni'r nod hwn. 

· Cefnogi pobl i fyw bywyd boddhaus gartref, yn gysylltiedig â'r gymuned a’r adnoddau o'u cwmpas, a darparu gofal a chymorth lle bo angen. 
· Ar gyfer gwasanaethau gadael gofal a Chyfiawnder Ieuenctid, mae'r gymuned ac adnoddau yn allweddol. Mae'r rhan fwyaf o'n pobl ifanc yn parhau i fyw yn ein hardal, ac mewn addysg neu addysg bellach lle cânt eu cefnogi gan weithwyr Ymyrraeth Cyfiawnder Ieuenctid neu weithwyr cymdeithasol a Chynghorwyr Pobl Ifanc . Rydym wedi datblygu ac agor canolfan adnoddau gwbl weithredol lle darperir hyfforddiant, ymyriadau a chymorth sgiliau bywyd, ac anogir pobl ifanc ar draws y ddwy garfan i ddatblygu eu sgiliau tra'n cynnal eu cysylltiadau â’r gymuned. 
· Mae ein 14 Cydgysylltydd Ardal Leol yn cwmpasu'r fwrdeistref sirol gyfan, ac yn gweithio gyda 534 o unigolion ar gyfartaledd sy'n cael eu cefnogi drwy ddarpariaeth 1:1 ar unrhyw un adeg, gyda grwpiau a gweithgareddau cymunedol yn cael eu hyrwyddo drwy gydol y flwyddyn. 

· Gwella'r cymorth a roddir i’r rhai sy’n gofalu am oedolion yn ddi-dâl oedolion a'r cyfraniad y maent yn ei wneud i'n cymunedau. 
· Ym mis Medi 2022 gwnaethom gyflogi Swyddog Datblygu Gofalwyr llawn amser sy'n canolbwyntio ar wella ymgysylltiad â gofalwyr, nodi gofalwyr di-dâl, gwella mynediad at wasanaethau cymorth, a gwella'r cysylltiad rhwng cymorth statudol ac anstatudol. Rydym yn parhau i gontractio gyda Gwasanaeth Gofalwyr CNPT ac wedi eu cefnogi'n uniongyrchol mewn cais llwyddiannus am gyllid grant gan yr Ymddiriedolaeth Gofalwyr am seibiannau byr. Gwnaethom hefyd ddyrannu amser y Swyddog Datblygu Gofalwyr i ddarparu cymorth uniongyrchol i Ofalwyr CNPT ar gyfer gweinyddu'r grant hwn. 
· Ers mis Tachwedd 2022 rydym wedi cynnal adolygiad mewnol o gymorth i ofalwyr, gan gynnwys Cytundeb Lefel Gwasanaeth presennol y Cyngor ar gyfer gofalwyr. I ddechrau, roedd y gwaith hwn yn canolbwyntio ar oedolion sy'n ofalwyr ond mae bellach wedi'i ehangu i gynnwys gofalwyr ifanc a rhieni ofalwyr hefyd. Hyd yma, mae hyn wedi arwain at beilot arddangoswr yng Nghlwstwr Castell-nedd sy'n canolbwyntio ar wella: 
· Integreiddio cymorth, drwy nodi gofalwyr lle mae unigolion sy'n derbyn gofal yn derbyn cymorth gwaith cymdeithasol a chysylltu rhwng darparwyr cymorth i’r ‘sawl sy’n derbyn gofal' a ‘gofalwyr’; 
· Atal ac Ymyrraeth Gynnar, drwy nodi gofalwyr yn rhagweithiol yn gynharach ar eu taith fel gofalwyr. Gwybodaeth, Cyngor a Chymorth (IAA), cyfeirbwyntio a darparu cymorth cyffredinol (anstatudol) a i ofalwyr cyn gynted â phosibl yn dilyn cyflwyniad i wasanaethau;  
· Amser ymateb i ddiwallu anghenion gofalwyr, drwy gynnal asesiad anghenion cymesur ar gyfer gofalwyr, a fydd yn nodi a oes angen cymorth statudol neu anstatudol ar ofalwr; 
· Dysgu o'r model a chanlyniad yr adolygiad o'r prosesau presennol a fydd yn helpu i lunio model cadarn o gefnogaeth i ofalwyr; 
· Hyd yma, rydym wedi bod yn rhan o'r gwaith o gynllunio a chyflwyno'r Strategaeth Gofalwyr Rhanbarthol a digwyddiad ymgysylltu diweddar a gynhaliwyd yn Stadiwm Swansea.com i ddeall 'beth sy'n bwysig' i ofalwyr di-dâl. 
· Rydym wedi cefnogi'r Bwrdd Partneriaeth Gofalwyr i gynnal arolwg gofalwyr i holi am ddarpariaeth seibiant/seibiant byr i ofalwyr. Bydd y ddau ymarfer hyn yn sail i'n hymgysylltiad ein hunain â gofalwyr wrth i ni lunio ein gwasanaethau ar gyfer y dyfodol. 
· Rydym hefyd wedi cyflogi rheolwr sydd bellach yn gyfrifol am wasanaethau i ofalwyr di-dâl. 

· Datblygu'r farchnad gofal cymdeithasol leol ymhellach i wella ystod ac ansawdd gwasanaethau. 
· Mae ein Huned Gomisiynu wedi parhau i ddilyn prosesau cadarn i sicrhau bod gofal o ansawdd yn cael ei ddarparu i bobl agored i niwed pan fydd ei angen arnynt. Rydym wedi gweithio'n agos gyda nifer o ddarparwyr drwy gydol y flwyddyn i sicrhau eu bod yn bodloni safonau ansawdd gofal a chydymffurfiaeth â chontractau ac wedi gweithredu mesurau Rheoli Perfformiad lle mae darparwyr wedi gostwng islaw safonau derbyniol. 
· Yn ogystal â hyn, rydym wedi comisiynu nifer o wasanaethau newydd i gefnogi arallgyfeirio a thrawsnewid y ffordd yr ydym yn darparu gofal cymdeithasol. 
· Gwnaethom gyflwyno ein cynllun Gofal Ychwanegol pan-anabledd cyntaf, gan alluogi unigolion i fyw'n annibynnol gyda mynediad at gymorth pan fo angen. Mae'r cynllun yn cynnwys fflatiau hunangynhwysol a mynediad at gefnogaeth staff 24 awr i alluogi unigolion i fyw'n annibynnol. Mae'r rhai sy'n byw yn y cynllun yn defnyddio mannau cymunol i gymryd rhan mewn gweithgareddau fel gweithdai coginio a sesiynau ymwybyddiaeth ofalgar. 
· Mae swyddogion hefyd wedi gweithio gyda theuluoedd i gyd-gynhyrchu cynllun byw â chymorth, sy'n arbenigo mewn cefnogi unigolion sydd â diagnosis o anhwylderau yn y sbectrwm awtistig (ASD). Datblygwyd y cynllun i sicrhau bod yr amgylchedd a'r gofal a'r cymorth a gomisiynir yn canolbwyntio ar anghenion yr unigolion a nodwyd ar gyfer y cynllun. Gweithiodd swyddogion gyda theuluoedd, Rheolwyr Gofal, Therapyddion Galwedigaethol a'r Landlord Cymdeithasol Cofrestredig (RSL) ar ddatblygu a chaffael eiddo darparwr cymorth. 
· Rydym wedi treialu Model Gofal Cartref sy'n canolbwyntio ar ganlyniadau i symud i ffwrdd o amseroedd galw penodol a sicrhau bod galwadau'n cael eu darparu yn unol ag anghenion a gofynion newidiol pobl. Mae'r peilot wedi cael effaith gadarnhaol ac wedi gwella pa mor gyflym y gallwn ymateb i geisiadau am Ofal Cartref. 

· Parhau i ddefnyddio technoleg i gefnogi pobl i gyflawni eu canlyniadau personol. 
· Rydym wedi ehangu ein cynigion Technoleg Gynorthwyol i gynnwys opsiwn llinell fywyd symudol i gefnogi hyder gyda symudedd awyr agored annibynnol a mynediad i gymunedau. 
· Sicrhawyd cyllid cyfalaf a dechreuom waith ailfodelu ac adnewyddu i ddarparu Ystafell Atebion Digidol, i arddangos a dangos sut y gall technoleg ddigidol prif ffrwd gefnogi byw'n annibynnol, a/neu wella gofal/teleofal arall. 
· Mae'r Tîm Atal ac Ymyrraeth Gynnar yn datblygu llwyfan digidol i gefnogi cysylltiadau cymunedol, lleihau unigrwydd ac unigedd, a darparu mynediad hawdd at adnoddau defnyddiol i gefnogi hunanreolaeth a llesiant ar-lein ac yn eu cymunedau. 
· Rydym ar y trywydd iawn o ran cyflawni targed ein rhaglen arfaethedig ar gyfer uwchraddio pob uned llinell fywyd i fod yn barod cyn diffodd y llinellau ffôn analog a newid i ddigidol erbyn mis Rhagfyr 2025. 
· Gan weithio'n agos gyda'r Tîm Rheoli Meddyginiaethau Cymunedol rydym yn cefnogi unigolion i gymryd eu meddyginiaethau yn ddiogel gan ddefnyddio dyfeisiau atgoffa a/neu ddosbarthu awtomatig. 
· Rydym yn parhau i weithio gyda thrigolion byw â chymorth i nodi sut y gall technolegau gefnogi eu hannibyniaeth, ansawdd bywyd a'u canlyniadau personol. 
· Gan weithio gyda'r Gwasanaeth Tân, rydym bellach yn sicrhau bod pob pecyn llinell fywyd yn cynnwys larwm mwg sy'n cysylltu â'r ganolfan ymateb i alwadau'r llinell fywyd i roi rhybudd amserol i'r gwasanaethau brys. 
· Rydym wedi gwneud rhywfaint o waith archwilio i sefydlu sut y gall technoleg ddigidol a chynorthwyol prif ffrwd gefnogi datblygu sgiliau bywyd yn Bspoked a fydd yn mynd i gynlluniau gwaith ar gyfer 2023-24. 
· Rydym hefyd wedi bod yn treialu gwasanaeth ymateb symudol yn ardal clwstwr Afan i archwilio sut y gall ymateb symudol ar sail llinell fywyd effeithio ar lesiant mewn achosion o gwympiadau nad ydynt yn niweidiol ac argyfyngau anfeddygol eraill. 

· Parhau i ddatblygu gweithlu gofal cymdeithasol cadarn. 
· Rydym yn defnyddio cynllunio olyniaeth, polisïau a gweithdrefnau Adnoddau Dynol i gynnal gweithlu sefydlog cryf. Rydym yn monitro salwch ac absenoldeb o'r gwaith ac yn sicrhau bod staff yn cynnal eu hyfforddiant a'u datblygiad. 
· Yn ogystal â meysydd goruchwylio hyfforddiant a rheoli, rydym yn sicrhau bod gan bawb rôl glir, goruchwyliaeth dda ac arfarniadau o ansawdd. Mae gan bawb oruchwyliaeth yn unol â pholisi goruchwylio CNPT a bydd arfarniadau yn rhan o'r broses honno wrth symud ymlaen. Rydym wedi ymrwymo i iechyd a llesiant ein staff, ac mae hyn yn cael ei gynnwys yn ein dyddiau datblygu a bydd yn rhan o arfarniad pawb. Bydd llesiant staff yn dal i fod yn flaenoriaeth. Mae adeiladu morâl staff wedi bod yn hanfodol er mwyn cynnal ymrwymiad i leihau salwch a gwella parhad staff. 
· Rydym yn hybu diwylliant ymchwil drwy hyrwyddo canllawiau sy'n seiliedig ar dystiolaeth i gefnogi ymarfer gofal cymdeithasol sy'n seiliedig ar dystiolaeth. 
[bookmark: _Toc158041866]Sut mae pobl yn llywio ein gwasanaethau? 
Mae hyn yn ymwneud â sut rydym yn darganfod beth mae pobl yn ei feddwl am ein gwasanaethau fel y gallwn adeiladu ar arfer da. 

[bookmark: _Toc158041867]Straeon Newid Mwyaf Arwyddocaol (MSC) a Phanel Adrodd Straeon
Mae MSC yn ddull sy'n dechrau trwy gasglu straeon o'r rheng flaen sy'n canolbwyntio ar gipio canlyniadau newid sydd wedi deillio o ymyrraeth neu raglen. Yn wahanol i astudiaethau achos, mae straeon MSC yn cael eu hadrodd gan bobl, nid amdanyn nhw. Maen nhw'n straeon person cyntaf sy'n cael eu harwain gan y bobl sy'n cael eu cyfweld. Rydym yn barhaus yn ceisio barn unigolion sy'n ymwneud â gwasanaethau mewn Gofal Cymdeithasol. Weithiau mae hyn ar ffurf barn ar eu cynllun neu eu hasesiad, neu'n hanesyddol rydym wedi anfon holiaduron adborth ar adeg cau achosion. Ond nid oes gan rywfaint o'r dystiolaeth a gasglwyd yn y modd hwn y dyfnder yr hoffem ei gael. Bydd defnyddio MSC i gasglu straeon yn darparu cyfres gyfoethog o wybodaeth ansoddol y gellir ei defnyddio i lywio ymarfer, polisi a gwneud penderfyniadau drwy gydol y gyfarwyddiaeth. Byddwn yn cynnig cyfleoedd yn rheolaidd i unigolion rannu eu straeon. Bydd galluogi a grymuso unigolion i gael llais yn fwy cyffredinol yn hytrach na phenodol i ymyrraeth, cynllun neu asesiad yn helpu i gasglu gwybodaeth o ansawdd na fydd efallai'n cael ei gipio fel arall. Yn ogystal â'r rhai sy'n derbyn gwasanaethau, mae barn y staff hefyd yn llywio arferion mewnol a chynllunio strategol. 

Eleni rydym wedi bod yn casglu straeon gan unigolion sy'n derbyn gwasanaethau ar draws y gyfarwyddiaeth sydd wedyn yn cael eu clywed mewn Panel Dewis Stori. Mae'r grŵp yn gwrando ac yn myfyrio ar nifer fach o straeon drwy archwilio beth sy'n arwyddocaol a pham. Bydd gan gyfranogwyr farn wahanol ar hyn, ac mae archwilio'r gwahaniaethau hyn yn eu helpu i ddyfnhau eu dealltwriaeth o'r straeon ac o’i gilydd. Mae dysgu a goblygiadau'r trafodaethau panel yn cael eu llunio mewn adroddiad adborth byr, gyda straeon a phrofiadau byw yr unigolion rydym yn eu cefnogi yn cael eu defnyddio i lunio a llywio polisi ac ymarfer. 




[bookmark: _Toc158041868]Tîm Diogelwch Cymunedol
Mae’r Ddeddf Trosedd ac Anhrefn yn gosod dyletswydd ar awdurdodau lleol i sicrhau eu bod yn gweithio mewn partneriaeth i leihau ac atal troseddu yn eu hardal leol. Un o'r ffyrdd gorau i ni godi ymwybyddiaeth o ymgyrchoedd a mentrau atal troseddu yw ymgysylltu'n weithredol â'n cymunedau lleol pryd bynnag a lle bynnag y bo modd. 
[image: Llun o Ddigwyddiad Diogelwch Cymunedol. Person yn sefyll wrth fwrdd gyda phapurau ac arwydd. ]
Digwyddiad Diogelwch Cymunedol 

Er mwyn cyflawni hyn, mae'r Tîm Diogelwch Cymunedol yn sicrhau bod rhaglen o ddigwyddiadau addas a sgyrsiau cymunedol yn cael eu cyflwyno mewn gwahanol ardaloedd yn y fwrdeistref sirol. Yn ystod 2022/23, trefnodd y tîm a/neu mynychodd y tîm 35 o ddigwyddiadau ymgysylltu â'r gymuned i hyrwyddo ymgyrchoedd a mentrau atal troseddau, a siarad â thrigolion am unrhyw faterion trosedd neu ymddygiad gwrthgymdeithasol sy'n effeithio arnynt. 
Rydym yn defnyddio'r cyfle i siarad â thrigolion am:  Cam-drin domestig; Ymddygiad Gwrthgymdeithasol; Troseddau casineb; Llinellau Cyffuriau; Sgamiau; Tensiynau cymunedol; Troseddau Busnes; Terfysgaeth. 
Rydym yn defnyddio'r wybodaeth anecdotaidd o'r digwyddiadau hyn i lywio ein gwaith a'n hymgyrchoedd yn y dyfodol. Mae gwybodaeth hefyd yn cael ei bwydo'n ôl i unrhyw fforwm perthnasol fel Tasgau, Grwpiau Datrys Problemau, neu'r Bwrdd Partneriaeth Diogelwch Cymunedol. 
Ers y pandemig a dechrau’r argyfwng costau byw, mae natur y materion y mae ein preswylwyr yn eu profi yn wahanol ac yn newid yn barhaus. Mae'n her i'r tîm gadw i fyny â materion a thueddiadau sy'n dod i'r amlwg, gan sicrhau ein bod yn gallu darparu'r cyngor a'r cyfeirbwyntio mwyaf priodol, a datblygu ymgyrchoedd i atal troseddu a lleihau'r ofn o drosedd. 
Mae'r tîm hefyd yn cyflwyno sgyrsiau i grwpiau cymunedol lleol i ddarparu gwybodaeth am ddiogelwch yn y cartref ac i hyrwyddo ein Cynllun Teimlo'n Ddiogel, sy'n cynnig arolygon diogelwch cartref ac eitemau diogelwch priodol i'r rhai sy'n agored i niwed, ar incwm isel a/neu sy'n cael eu heffeithio gan gam-drin domestig. 
Yn ystod 2022/23 cyflwynodd y tîm 6 o sgyrsiau i grwpiau cymunedol lleol. 
Cynhyrchodd y tîm gylchlythyrau 'Safe and Sound' bob chwarter, a oedd yn cael eu rhannu gyda'r cyhoedd, cynghorwyr lleol, aelodau o'n Bwrdd CSP, ac asiantaethau partner. Mae'r cylchlythyrau hyn yn helpu i godi ymwybyddiaeth o negeseuon ac ymgyrchoedd atal troseddau ymhellach, yn ogystal â rhoi gwybod i drigolion am unrhyw dueddiadau neu faterion sy'n dod i'r amlwg i fod yn ymwybodol ohonynt. 
Mae'r tîm yn rhedeg tudalen Facebook CNPT Mwy Diogel a gyrhaeddodd 2,600 dilynwyr yn ystod y flwyddyn. 


[bookmark: _Toc158041869]Safon Ansawdd 1 - Gweithio gyda phobl i ddiffinio a chydgynhyrchu canlyniadau llesiant personol y mae pobl am eu cyflawni 
Mae hyn yn ymwneud â sut rydym yn gweithio mewn partneriaeth i helpu pobl i gyflawni canlyniadau cadarnhaol. 

Rydym wedi parhau i weithredu’r Dull Canolbwyntio ar Ganlyniadau ar draws yr holl wasanaethau a gyflwynwyd trwy'r Fframwaith ar gyfer Ymarfer Seiliedig ar Gryfderau  - Gweithio i Gyflawni Canlyniadau a gyd-gynhyrchwyd gyda Gofal Cymdeithasol Cymru (SCW). 
Gwnaethom ganolbwyntio hyfforddiant a datblygiad ar gysylltu o fewn cydgynhyrchu, gwella cofnodion achosion a gweithio gyda rhieni a phartneriaid. Mae hyfforddiant bellach yn rhan o'r holl sesiynau sefydlu ar gyfer dechreuwyr newydd a myfyrwyr sy'n gweithio yn yr awdurdod i sicrhau bod pawb yn ymwybodol o ethos sylfaenol CNPT i gefnogi'r bobl rydym yn gweithio gyda nhw i sicrhau canlyniadau gwell. 
Yn dilyn cynlluniau archwilio o fewn y Gwasanaethau Plant, rydym wedi datblygu hyfforddiant ychwanegol a fydd yn edrych yn benodol ar sut y gellir cyd-gynhyrchu cynlluniau gyda theuluoedd gan sicrhau ein bod yn dal llais y plant a'r teuluoedd rydym yn gweithio gyda nhw. Bydd hyn hefyd yn edrych ar gyflwyno'r defnydd o broffiliau un dudalen yn ymarferol. 
Mae Gweithwyr Cymdeithasol Ymgynghorol (CSW) wedi parhau i hyrwyddo ymarfer sy'n canolbwyntio ar ganlyniadau yn eu timau gan gynnal sesiynau myfyrio i grwpiau cyfoedion. Ategwyd hyn gan dri diwrnod hyfforddiant amlasiantaethol a gwblhawyd ar sail ardal gydag asiantaethau partner o iechyd, tai a sefydliadau trydydd sector. Roedd yr hyfforddiant hwn yn ceisio gwella dealltwriaeth ar y cyd o gymunedau a chryfhau cydweithio a pherthnasau rhwng ymarferwyr amlasiantaethol. Bu rhai heriau gyda'r gwaith hwn i sicrhau ein bod yn cael y bobl iawn i fod yn bresennol, ond y gobaith yw y byddwn yn parhau i adeiladu ar hyn ac yn ailadrodd yr hyfforddiant yn rheolaidd er mwyn parhau i ledaenu'r gair ar draws timau cymunedol y Gwasanaethau Plant. Mae trafodaethau wedi dechrau ynglŷn â sut y gellir efelychu hyn yn y Gwasanaethau i Oedolion. 


[bookmark: _Toc158041870]Gofalwyr di-dâl 
Mae'r pandemig wedi cael effaith nodedig ar ofalwyr di-dâl gyda llawer yn nodi mwy o deimladau o unigrwydd ac unigedd ac iechyd meddwl sy'n gwaethygu. Mae pwysau gofalu am eraill hefyd wedi cynyddu, gan nad yw gwasanaethau cymunedol wedi dychwelyd eto i lefelau cyn y pandemig ac mae mwy o ymgynghoriadau ar-lein neu dros y ffôn wedi disodli gofal iechyd traddodiadol 'wyneb yn wyneb'. O'r herwydd, mae'r cyfleoedd i adnabod a chefnogi gofalwyr wedi lleihau. 
Gall argaeledd presennol gofal ffurfiol a phwysau cynyddol ar y GIG i ryddhau cleifion o'r ysbyty hefyd achosi i ofalwyr ddarparu gofal tymor hwy, gan gynnwys i gleifion ag anghenion mwy cymhleth, gan ychwanegu at y pwysau sydd eisoes wedi'i roi ar ofalwyr di-dâl. 
Mae'r gofal y mae gofalwyr di-dâl yn ei ddarparu yn hanfodol o ran darparu gwasanaethau Gofal Cymdeithasol i Oedolion a sicrhau eu cynaliadwyedd. Byddai costau sylweddol pe na bai gofalwr yn gallu parhau â'i rôl ofalu ac felly dylai cefnogi gofalwyr i aros yn wydn helpu i osgoi unrhyw chwalfa o ran y gofalu. 
Mae gwerthusiad o'r cymorth a ddarperir i ofalwyr di-dâl sy'n oedolion wedi'i gwblhau sydd wedi nodi sawl maes gwella a fyddai'n galluogi gofalwr di-dâl i gael gafael ar gymorth mwy amserol, ac mae gwaith i ddatblygu'r gwelliannau hyn yn parhau. Er mwyn deall y "system gyfan" bydd cam nesaf yr adolygiad yn cynnwys ymgysylltu â gofalwyr ac ehangu'r cwmpas i ofalwyr ifanc a rhieni ofalwyr gyda'r nod o wella cymorth i ofalwyr yn y fwrdeistref sirol. 
Mae dros 20,000 o ofalwyr di-dâl yng Nghastell-nedd Port Talbot 



[bookmark: _Toc158041871]Data perfformiad ategol ar gyfer y safon ansawdd hon

	Disgrifiad o Ddangosydd Perfformiad

	Mesur Newydd P124
	Canran yr asesiadau a gwblhawyd ar gyfer plant o fewn 42 o ddiwrnodau o'r pwynt atgyfeirio

[bookmark: _Toc158041872]Safon Ansawdd 2 - Gweithio gyda phobl a phartneriaid i ddiogelu a hyrwyddo iechyd corfforol a meddyliol pobl, a’u lles emosiynoll 
Mae hyn yn ymwneud â sut rydym yn helpu pobl i ofalu am eu hiechyd corfforol, meddyliol ac emosiynol. 

[bookmark: _Toc158041873]Gwasanaethau Dydd Anghenion Cymhleth 
Mae gwasanaethau dydd i bobl ag anghenion cymhleth yn cael eu darparu ar draws 3 safle yng Nghastell-nedd Port Talbot, (Trem y Môr, Brynamlwg a Rhodes House). Darperir lefelau uchel o ofal gan staff gwasanaethau dydd gan alluogi unigolion i gael cymorth gan gydweithwyr Iechyd gan gynnwys staff nyrsio, therapyddion a chymorth ymddygiad. Mae dros 60 o unigolion yn mynychu’r gwasanaethau dydd anghenion cymhleth. Mae meddygfeydd gyda staff Iechyd wedi cael eu sefydlu ym Mrynamlwg gan hwyluso cyswllt uniongyrchol rhwng Iechyd, Gwasanaethau Cymdeithasol a rhieni a gofalwyr.  Mae'r gwasanaethau dydd hefyd yn darparu gofal seibiant gwerthfawr i deuluoedd a gofalwyr, gan eu galluogi i gymryd seibiant o'u rôl ofalu. Mae'r galw am wasanaethau dydd yn parhau i fod yn uchel ac mae'r gwasanaethau'n gweithredu hyd eithaf ei allu ar hyn o bryd. Cynigir amrywiaeth o weithgareddau i unigolion sy'n mynychu gwasanaethau dydd yn y canolfannau gwasanaethau dydd a hefyd yn y gymuned i'w galluogi i gyflawni eu canlyniadau personol. 
Mae'r galw am ein gwasanaethau dydd anghenion cymhleth wedi dychwelyd i lefelau cyn y pandemig 



[bookmark: _Toc158041874]Taliadau Uniongyrchol 
Cynigir Taliadau Uniongyrchol (DP) i bobl, yn dilyn asesiad, fel dewis arall naill ai i wasanaethau mewnol neu ofal wedi’i gomisiynu, gan eu galluogi i gyflogi Cynorthwywyr Personol (PA) o'u dewis. Mae Taliadau Uniongyrchol yn galluogi pobl i arfer dewis a rheolaeth dros y gofal y maent yn ei dderbyn i gyflawni eu canlyniadau. Roedd 405 o bobl yn cael eu cefnogi gyda phecyn Taliad Uniongyrchol ddiwedd mis Mawrth 2023 o'i gymharu â 395 ddiwedd mis Mawrth 2022.   

Mae'r gwasanaeth wedi dechrau tyfu eto yn dilyn effeithiau'r pandemig Covid. Fel gyda sectorau eraill o'r farchnad gofal cymdeithasol, mae recriwtio cynorthwywyr personol (PA) yn parhau i fod yn heriol ac mae'r gwasanaeth wedi canolbwyntio ar ehangu ei strategaeth recriwtio. Mae derbynwyr taliadau uniongyrchol yn cyflogi pobl o'r farchnad gofal cymdeithasol, o’u rhwydwaith o deulu a ffrindiau, neu'n defnyddio eu taliad uniongyrchol i gomisiynu gwasanaethau eu hunain, a dod o hyd i atebion creadigol wrth ddefnyddio eu taliad uniongyrchol ar gyfer gofal a chymorth.  

Mae’r Gwasanaeth Cymorth Taliadau Uniongyrchol (DPSS) mewnol yn sefydlu pecynnau newydd, yn darparu arweiniad a chymorth cyflogaeth wrth recriwtio Cynorthwywyr Personol, yn ogystal â darparu amryw o wasanaethau eraill gan gynnwys rhaglen hyfforddi. Parhaodd y DPSS i ddarparu gwasanaeth cynhwysfawr trwy gydol y flwyddyn yn cynorthwyo cyflogwyr a Chynorthwywyr Personol i weithio mor ddiogel ag y bo modd ac yn unol â’r gyfraith cyflogaeth. Darperir cymorth cyflogres gan sefydliadau allanol o'r rhestr darparwyr cymeradwy. Mae Gwasanaeth Personau Priodol yn cael ei gomisiynu gan Me, Myself and I (Trading with Care) sy'n darparu cymorth gwerthfawr i alluogi unigolion nad oes ganddynt alluedd meddyliol i gael mynediad at daliad uniongyrchol o hyd. 
 
Mae mwy na 400 o drigolion Castell-nedd Port Talbot yn cael mwy o ddewis a rheolaeth dros eu gofal a'u cymorth trwy ddefnyddio Taliadau Uniongyrchol. 
Rydym am i fwy o bobl elwa ond mae recriwtio Cynorthwywyr Personol yn heriol. 


Rydym am recriwtio mwy o Gynorthwywyr Personol (PA) fel y gall mwy o bobl brofi buddion Taliadau Uniongyrchol yn eu gofal a'u cymorth. 

Rydym yn credu bod llawer o bobl nad ydynt wedi ystyried bod yn PA a fyddai'n mwynhau'r rôl. 


[bookmark: _Toc158041875]Astudiaeth achos – recriwtio Cynorthwyydd Personol 
Ar ôl 35 mlynedd o weithio yn y sector peirianneg, roedd Ron wedi ymddeol ond sylweddolodd ei fod yn methu’r rhyngweithio rheolaidd a chymdeithasol sy’n dod gyda swydd.  Penderfynodd Ron ei fod am gael swydd ran-amser newydd, rhywbeth gwahanol i'w rôl flaenorol. 

Cyfeiriodd Cymru'n Gweithio Ron at dîm Gweithffyrdd+ Castell-nedd Port Talbot.  Mae Gweithffyrdd+ yn helpu pobl i gael swyddi drwy gymorth 1-1, hyfforddiant, profiad gwaith â thâl a chyflwyniadau i gyflogwyr.  Cafodd Ron groeso gan Gweithffyrdd+ a phenodwyd mentor iddo, Vicky. 

Awgrymodd Vicky y gallai weithio yn y sector lletygarwch, ond roedd Ron yn teimlo nad dyna'r hyn yr oedd yn chwilio amdano, felly awgrymodd Vicky ofal cymdeithasol fel Cynorthwyydd Personol (PA) a ariennir drwy Daliadau Uniongyrchol.   

Roedd y rôl PA yn apelio'n fawr at Ron a, gyda chefnogaeth Vicky, cafodd gyfweliad am ddwy swydd gofal a bu’n llwyddiannus yn y ddau.  Mae Ron bellach yn cefnogi dau o drigolion Castell-nedd Port Talbot ac yn cael ei gyflogi am 16 awr yr wythnos, gan wneud rhywbeth y mae'n ei fwynhau. 

Dywedodd Ron, "Roedd Vicky yn rhagorol, yn wych.  Mae'r rôl PA yn hollol wahanol i fy ngyrfa flaenorol ac mae'n newid mor gadarnhaol i mi.  Mae rôl PA yn apelio at fy ochr ofalu ac mae'n werth chweil iawn helpu pobl i fwynhau eu bywydau.  Byddwn i'n dweud y dylai unrhyw un sy'n dymuno dychwelyd i'r gwaith, waeth beth fo'u hoedran, roi galwad i Gweithffyrdd+". 

Ariennir Gweithffyrdd+ yn rhannol gan Gronfa Gymdeithasol Ewrop drwy Lywodraeth Cymru. 


[bookmark: _Toc158041876]Gwasanaeth Gofal Cartref ac Ailalluogi yn y Cartref 
Mae Tîm Lles Cymunedol y Cyngor yn darparu gofal cartref i bobl ledled y fwrdeistref. Mae'r timau'n canolbwyntio'n bennaf ar ddarparu gofal personol (ymolchi, gwisgo, toiledu) a chefnogi pobl gyda meddyginiaeth a bwydo. Gan gynnig cefnogaeth tymor byr a thymor hir, mae'r timau'n defnyddio ethos ailalluogi i gefnogi unigolion yn eu cartrefi eu hunain i'w galluogi i aros mor annibynnol ag y bo modd. Caiff y gwasanaeth ei reoleiddio gan Arolygiaeth Gofal Cymru, ac mae'r gwasanaeth mewnol (CWT ac Ailalluogi) yn darparu gofal i 202 o bobl, sef tua chwarter o’r gofal cartref sydd ei angen yn lleol. Yn ystod y flwyddyn darparodd y gwasanaeth wasanaeth i dros 650 o bobl. Mae cynlluniau'n parhau i fod ar waith i gynyddu cyfran y farchnad ac mae swyddog recriwtio a hyfforddi wedi'i gyflogi i yrru hyn yn ei flaen. 

[bookmark: _Toc158041877]Bspoked 
Mae Bspoked yn darparu cyfleoedd i oedolion ag amrywiaeth o anableddau, gan ganolbwyntio ar yr hyn y mae gan bob unigolyn ddiddordeb ynddo a'r hyn yr hoffent ei gyflawni o'r gwasanaeth. Yn ystod y flwyddyn ddiwethaf mae cyllid ICF (Cronfa Gofal Integredig) wedi'i neilltuo i wella gwasanaeth Bspoked o'i fodel hyfforddiant a chyflogaeth blaenorol a'i ddatblygu i fod yn ganolfan byw'n annibynnol trwy greu dau fflat hyfforddi newydd lle gall pobl ddatblygu sgiliau byw ac annibyniaeth o ddydd i ddydd, a lle gall ymarferwyr gynnal asesiadau. Rhagwelir y bydd hyn yn cefnogi pobl i gyrraedd eu potensial ac mewn rhai achosion yn lleihau eu hangen am ofal a chymorth statudol. Y pwrpas yw creu amgylchedd sy'n paratoi ac yn rhoi'r sgiliau i ddefnyddwyr gwasanaeth ddatblygu eu potensial. Ochr yn ochr â'r ddau fflat hyfforddi, cynigir amrywiaeth o weithgareddau eraill sy'n canolbwyntio ar gefnogi pobl i ddod mor annibynnol â phosibl, er enghraifft coginio, garddio, sgiliau TG, gwaith coed, a gweithdy beiciau. Ar hyn o bryd mae 75 o oedolion yn mynychu Bspoked ond mae'r ffigwr hwn yn debygol o godi wrth i'r cyfle i ddefnyddio'r fflatiau hyfforddi ddod ar gael.

[image: Llun o'r fflatiau ystafell hyfforddi yn Bspoked, sef cegin ac ystafell fyw ar gyfer pobl anabl gyda soffa, bwrdd cinio a ffenest. ]
Un o'r fflatiau hyfforddi yn Bspoked 

[bookmark: _Toc158041878]Seibiant yn Nhrem Y Môr 
Darperir gofal seibiant dros nos i Oedolion ag Anableddau Dysgu a Chorfforol yn uned seibiant yr Awdurdod Lleol yn Nhrem y Môr, uned 16 gwely ar lan y môr yn Aberafan. Roedd y gwasanaeth wedi darparu gofal i 115 o unigolion yn ystod y flwyddyn ddiwethaf. Mae'r cyfleuster hwn bellach yn gweithredu hyd eithaf ei allu ac mae'r galw am y gwasanaeth yn uchel iawn.. Mae nifer o breswylwyr sy'n byw yno yn y tymor hirach wrth aros i lety parhaol arall gael ei drefnu sy'n lleihau'r gallu i gynnig gofal seibiant i eraill. Mae'r gwasanaeth yn darparu gofal seibiant gwerthfawr i deuluoedd a gofalwyr, gan eu galluogi i gymryd seibiant o'u rôl ofalu. Mae'r preswylwyr yn derbyn lefel uchel o ofal gan dîm o staff profiadol sydd wedi'u hyfforddi'n dda, ac yn gallu mwynhau gweithgareddau yn y cartref ac yn y gymuned i'w galluogi i gyflawni eu canlyniadau personol.  

[image: Llun o'r tu allan i adeilad seibiant a gwasanaeth dydd Trem y Môr o'r blaen sy'n dangos gardd graean ac ardal eistedd wedi'i gorchuddio. ]
Gwasanaeth seibiant a dydd Trem Y Môr 

[bookmark: _Toc158041879]Tîm Cymorth Synhwyraidd 
Nod y Tîm Cymorth Synhwyraidd (SST) yw cynnal, hyrwyddo a gwneud y mwyaf o annibyniaeth i'r rhai sydd â nam ar y synhwyrau fel eu bod yn gallu byw bywydau mwy cynhyrchiol a phleserus, gan eu cefnogi i gyflawni eu canlyniadau personol. 
Mae'r SST yn cynnal asesiadau ymarferol o angen ac yn diwallu'r anghenion hynny drwy ystod o ymyriadau, gan gynnwys darparu cyngor, offer arbenigol a chyfeirbwyntio at sefydliadau perthnasol. Darperir hyfforddiant symudedd hefyd.  Mae'r SST yn gweithio'n agos gyda thimau Gwasanaethau Cymdeithasol eraill, Gwasanaethau Awdioleg ac Offthalmoleg yn y bwrdd iechyd lleol, ac mae ganddynt gysylltiadau sefydledig â sefydliadau synhwyraidd yn y gymuned ac mewn ysbytai trydydd sector yn ogystal ag Optegwyr lleol. 
Yn 2022/2023 derbyniodd y tîm 387 cais am asesiadau ar draws hybiau Castell-nedd (145), Afan (140) a'r Cymoedd Uchaf (102). 
Yn ystod y flwyddyn, bu i SST: 
· Gau 339 achos 
· Ymgymryd â 279 o ymweliadau cartref 
· Cynorthwyo 81 o gleientiaid i gael eu cofrestru fel rhai â nam ar eu golwg/â nam difrifol ar eu golwg 
· Cynorthwyo 15 o gleientiaid gyda chofrestru Audiogram 



[bookmark: _Toc158041880]Gwasanaeth Therapi Galwedigaethol Cymunedol (COTS) 
Nod y Gwasanaeth Therapi Galwedigaethol Cymunedol (COTS) yw cynnal, hyrwyddo ac adfer annibyniaeth i bobl o bob oed, fel eu bod yn gallu byw bywydau mwy cynhyrchiol a phleserus a chyflawni eu canlyniadau personol. Yn ystod y flwyddyn ddiwethaf mae'r tîm wedi integreiddio â thimau gwaith cymdeithasol yn yr ardaloedd rhwydwaith gan hwyluso gwasanaethau di-dor a chydlynol i unigolion. Mae'r tîm yn cynnal asesiadau ymarferol o angen ac yn diwallu'r anghenion hynny drwy ystod o ymyriadau, gan gynnwys darparu cyngor, offer ac addasiadau. Maent hefyd yn cynnal asesiadau codi a chario i gefnogi darparwyr gofal cartref mewnol ac allanol a gofalwyr anffurfiol, gan weithio'n agos gyda chydweithwyr ac asiantaethau partner i ddarparu gwasanaeth cynhwysfawr i sicrhau'r annibyniaeth fwyaf posibl i bobl o bob oed ac i leihau risgiau. 
Yn 2022/2023 derbyniodd y tîm bron i 2,000 o atgyfeiriadau (gan gynnwys 519 o asesiadau codi a chario) ar draws hybiau Castell-nedd (738), Afan (797) a'r Cymoedd Uchaf (462), gan ddarparu gwasanaethau i 1,617 o bobl (cynnydd o 10% o'i gymharu â'r flwyddyn flaenorol). 

Yn ystod y flwyddyn, bu i COT: 
· Gau 1,873 achos 
· Ymgymryd â 2,718 o ymweliadau cartref 
· Ymgymryd â 436 o asesiadau codi a chario
· Ymgymryd â 103 o asesiadau cadair olwyn 
· Gosod 1,358 o archebion ar gyfer offer 
· Asesu 638 o gleientiaid ac argymell gwaith addasu drwy Grant Cyfleusterau i'r Anabl 
· Asesu 369 o gleientiaid ac argymell y dylid prosesu gwaith addasu gan Tai Tarian a Landlordiaid Cymdeithasol Cofrestredig 



"Gallaf ddweud ei bod yn wych, yn gwrtais, yn rhagorol a byddwn yn argymell hyn i unrhyw un.  Gwasanaeth gwych" 



[bookmark: _Toc158041881]Timau Iechyd Meddwl Cymunedol (CMHT) 
Ers dod allan o'r cyfnod clo, mae’r CMHT wedi gweld cynnydd yn nifer y bobl sy'n gofyn am gymorth a’r asesiadau iechyd meddwl a gynhaliwyd. Bellach mae gan y ddau dîm Weithiwr Cymdeithasol Ymgynghorol yn eu swyddi i gefnogi staff gwaith cymdeithasol i ddatblygu ymarfer sy'n seiliedig ar ganlyniadau fel rhan o'r mecanwaith sicrhau ansawdd. Maent hefyd yn gweithredu fel adnodd i wella cysylltiadau â thimau eraill Gwasanaethau i Oedolion a Phlant i ddatblygu dealltwriaeth o lwybrau atgyfeirio mewn gwasanaethau iechyd meddwl sylfaenol ac eilaidd. 
O fewn y flwyddyn ddiwethaf mae cymorth iechyd meddwl 24/7 bellach ar gael dros y ffôn ym Mae Abertawe. Gall pobl sy'n byw yng Nghastell-nedd Port Talbot (ac Abertawe) sydd angen cymorth brys gyda phroblemau iechyd meddwl, neu berthnasau sy'n gofyn am gyngor, ffonio tîm o weithwyr iechyd meddwl proffesiynol am ddim, ddydd neu nos. Mae ffonio 111 a dewis opsiwn 2 yn rhoi galwyr mewn cysylltiad uniongyrchol â thîm o 20 o weithwyr iechyd meddwl proffesiynol yn Ysbyty Castell-nedd Port Talbot, wedi'u staffio 24 awr y dydd, saith diwrnod yr wythnos, gan gynnig gwasanaeth brysbennu a chefnogaeth neu gyfeirbwyntio fel y bo'n briodol. Bydd galwyr yn cael eu cefnogi gan glinigwyr sydd wedi'u hyfforddi'n llawn sy'n gweithio fel rhan o dîm amlddisgyblaethol gan gynnwys nyrsys iechyd meddwl, ymarferwyr llesiant seicolegol a therapyddion galwedigaethol. 
Mae'r CMHT yn parhau i ymateb i'r heriau sy'n gysylltiedig â galwadau cynyddol ar wasanaethau ac mae ganddynt berthynas waith dda gyda gwasanaethau gofal cleifion mewnol i sicrhau y gellir rhyddhau cleifion yn amserol o unedau iechyd meddwl acíwt ledled ardal Bwrdd Iechyd Prifysgol Bae Abertawe. 
Un o'r materion mwyaf arwyddocaol i’r CMHT yw diffyg llety arbenigol (gan gynnwys gofal preswyl, byw gyda chymorth, a gofal ychwanegol) i bobl sydd â salwch meddwl difrifol a pharhaus. O ganlyniad, mae nifer o ddefnyddwyr gwasanaeth yn cael eu lletya ar hyn o bryd mewn lleoliadau cost uchel mewn awdurdodau cyfagos. Mae Uned Gomisiynu CNPT yn gweithio'n rhagweithiol i ddeall lefel y galw ac yn y broses o ddatblygu ystod o lety yn CNPT i fynd i'r afael â'r diffygion a nodwyd. Stori lwyddiant ddiweddar fu datblygu cyfleuster Gofal Ychwanegol Pan-Anabledd 5 gwely yn ardal Margam. Mae sawl defnyddiwr gwasanaeth yn hysbys i'r CMHT yn yr adnodd penodol hwn sydd wedi gwneud cynnydd sylweddol o ran cyflawni nodau ar sail adferiad. Mae un o'n cleientiaid, a oedd gynt yn ddigartref ar y stryd ac a dreuliodd nifer o flynyddoedd mewn unedau iechyd meddwl acíwt ac yn destun Gorchymyn Triniaeth Gymunedol dan Oruchwyliaeth (CTO), bellach yn barod i symud i'w fflat ei hun gerllaw a'i gefnogi fel rhan o drefniant craidd a chlwstwr. 

[bookmark: _Toc158041882]Technoleg Gynorthwyol
Gan weithio gyda chryfderau pobl, gellir defnyddio Technoleg Gynorthwyol (AT) i hyrwyddo iechyd, llesiant a hunanreolaeth, ac mae ganddi botensial i alluogi cymunedau mwy gwydn, gan leihau'r galw/dibyniaeth ar wasanaethau cymorth mwy traddodiadol. 
Mae'r newid o linellau ffôn analog i ddigidol erbyn mis Rhagfyr 2025 yn golygu bod angen uwchraddio holl offer a systemau analog Llinell Fywyd yn amserol i sicrhau trosglwyddiad diogel a llyfn. Yn flaenoriaeth allweddol i'r gwasanaeth, mae AT bellach yn ail flwyddyn y map ffordd i gyflawni'r 'newid digidol' hwn ar gyfer 2,500 o ddefnyddwyr y gwasanaeth, ac mae hyn wedi hen ddechrau gyda 38% o unedau llinell fywyd wedi'u huwchraddio hyd yn hyn. 
Er ei bod yn heriol i AT a'r diwydiant gofal ar sail technoleg, mae'r newid i dechnolegau digidol yn agor llawer o bosibiliadau newydd a gwell dewis i ddinasyddion. Yn ddiweddar, gwnaethom gyflwyno'r gwasanaeth Llinell Fywyd symudol gan ddefnyddio dyfais y gellir ei gwisgo sy'n caniatáu i unigolion seinio larwm pan fyddant allan. Mae hyn wedi cael derbyniad da gan y 100 o ddefnyddwyr y gwasanaeth hwn hyd yn hyn ac mae wedi bod yn werthfawr wrth hyrwyddo hyder i gynnal gweithgareddau awyr agored ac ymgysylltu â'u cymunedau. Mae hyn yn effeithio'n gadarnhaol ar lesiant, lleihau unigrwydd ac arwahanrwydd, yn ogystal â chwarae rhan bwysig wrth atal cwympiadau trwy gynnal lefelau gweithgarwch corfforol. 
"Mae fy mam 'â nam golwg difrifol' a dyw hi ddim wedi bod allan ar ei phen ei hun ers cyn Covid - roedd hi wedi colli ei hyder ac yn ofni cwympo a methu defnyddio ei ffôn i gael help. 
Ers cael y [ddyfais llinell fywyd symudol] dechreuodd fynd allan am deithiau cerdded byr.  Cyn hir, roedd yn mynd i fore coffi ar ei phen ei hun a nawr mae’n dal bws a mynd i'r dref ar ei phen ei hun.  Mae mam yn mynd â'r [ddyfais llinell fywyd symudol] gyda hi i bobman ac yn ei chael hi'n hawdd ei defnyddio a'i gwefru, mae wedi gwella ei hyder ac wedi tawelu fy meddwl gan wybod y gall fy ffonio i neu'r ganolfan gyswllt os bydd hi'n cwympo neu angen unrhyw gymorth." 



Mae mentrau cyffrous eraill eleni wedi cynnwys treialu Gwasanaeth Ymateb Symudol yn ardal Rhwydwaith Clwstwr Afan a chreu Ystafell Atebion Digidol yng Nghanolfan Iechyd a Gofal Cymdeithasol Cimla i alluogi dinasyddion i weld a phrofi technoleg glyfar prif ffrwd. Rhagwelir y bydd hyn yn barod i'w lansio ym mis Gorffennaf 2023, a bydd y datblygiad yn cynnwys cyfleusterau cofleidiol i gefnogi cynhwysiant digidol, gan weithio mewn partneriaeth â Cymunedau Digidol Cymru a llysgennad Cynhwysiant Digidol CNPT. 

[bookmark: _Toc158041883]Camddefnyddio sylweddau 
Mae'r Bwrdd Cynllunio Ardal (APB) yn grŵp amlasiantaeth rhanbarthol (CNPT ac Abertawe) sy'n ceisio sicrhau bod pobl â phroblemau gyda defnyddio sylweddau a'u teuluoedd yn gallu cael y cymorth sydd ei angen arnynt pan fydd ei angen arnynt. Mae ein gwaith hefyd yn canolbwyntio ar addysg ac atal, megis comisiynu gwasanaethau addysgol mewn ysgolion a sicrhau bod pobl yn gallu cael gafael ar wybodaeth a chyngor amserol. 
Mae gan bob asiantaeth defnyddio sylweddau a gomisiynir gan yr APB darged profi o 45 y chwarter. 
Am y tro cyntaf ers cyn y pandemig, mae gennym brofion wedi'u cofnodi gan bob gwasanaeth a gomisiynwyd, er bod gan rai gwasanaethau ffigurau sylweddol is. Fodd bynnag, rhagorwyd ar y targed y cytunwyd arno ar draws yr holl wasanaethau. Mae gwaith i'w wneud o hyd i sicrhau bod lefelau cyson o brofion yn cael eu gweld ar draws yr holl wasanaethau, a chytunwyd ar fodel 'Prawf ar Asesu'. 
Un o brif flaenoriaethau'r Tîm yw sicrhau goruchwyliaeth gadarn o orddosiau a marwolaethau cysylltiedig â chyffuriau yn y rhanbarth, ynghyd â gwella'r ddarpariaeth lleihau niwed sydd ar gael i bobl. 
Mae gennym bellach fynediad at gyfoeth o ddata gan bartneriaid allweddol fel Heddlu De Cymru a'r Bwrdd Iechyd ac o ganlyniad mae gennym well dealltwriaeth o ble a phryd mae'r gorddosiau yn digwydd. Yn ogystal, rydym wedi cyflwyno, ar y cyd â darparwyr gwasanaethau, ymateb allgymorth 72 awr lle cafodd 70% o'r gorddosiau a adroddwyd yn ystod y flwyddyn ymweliad dilynol gan weithiwr allgymorth. Mae nifer yr ymyriadau lleihau niwed arbenigol sydd wedi'u darparu yn y rhanbarth hefyd wedi cynyddu. Mae data'n dangos bod gostyngiad o 20% wedi bod mewn trafodiadau nodwyddau a chwistrelli yn 2022/23 o'i gymharu â'r flwyddyn flaenorol; gostyngiad o 31% yn nifer yr unigolion unigryw sy'n cyrchu'r rhaglen nodwyddau a chwistrelli a chynnydd o 55% yng nghyflenwad naloxone ar draws y fwrdeistref sirol. Bu cynnydd o 170% hefyd yn nifer y profion BBV (firysau a gludir gan waed) a gwblhawyd yn ystod y flwyddyn. 
[bookmark: _Toc158041884]Ymateb Wcráin 
Mae Cyngor CNPT wedi condemnio gweithredoedd Vladimir Putin a Llywodraeth Rwsia yn y modd cryfaf posibl ac mae wedi mynegi ei siom yn gyhoeddus o’r dirmyg a ddangosir tuag at fywyd dynol, sofraniaeth genedlaethol a chyfraith ryngwladol. Mae'r Cyngor hwn wedi ymrwymo i helpu'r rhai sydd wedi'u dadleoli o'u cartrefi ac sydd wedi cyrraedd Cymru drwy nawdd teuluoedd, Cartrefi i Wcráin, neu lwybr nawdd arbennig Llywodraeth Cymru. 
Drwy'r dull "Tîm CNPT," gwnaethom sicrhau bod pobl berthnasol yn y Cyngor ac ar draws ein partneriaethau yn gysylltiedig ac yn cymryd rhan. Gyda'n gilydd, gwnaethom sicrhau bod teuluoedd ac unigolion yn teimlo'n ddiogel, yn cael eu croesawu ac yn cael yr help sydd ei angen arnynt i ddechrau pennod newydd o'u bywydau a bod yn rhan o gymunedau sy'n ffynnu ac yn gynaliadwy. Roedd hyn yn cynnwys sicrhau bod cyngor a chymorth tai ar gael, a bod cymorth ariannol ar gael. Gyda'n gilydd, rydym yn rhoi cymorth ymgyfarwyddo ar waith i helpu pobl i setlo a theimlo'n rhan o'n cymunedau, a bod ein cymunedau'n parhau i fod yn gydlynol, gan gynnwys cyfeirbwyntio at fudd-daliadau yn ogystal â chyflogaeth a chyflogadwyedd, a chodi ymwybyddiaeth o fanteision byw yn CNPT. 
[image: Llun o faner glas a melyn Wcráin yn chwifio ]Sicrhaodd Tîm CNPT fod y plant yn ddiogel ac wedi’u diogelu a'u bod yn cael eu cofrestru mewn ysgolion i gael yr addysg orau, derbyn prydau ysgol am ddim, help gyda gwisg ysgol, gofal bugeiliol, trafnidiaeth i'r ysgol a chymorth dysgu gan gynnwys cymorth iaith, ac felly'n cael y dechrau gorau mewn bywyd neu eu pennod newydd mewn bywyd. 
Yn ogystal â'r ymateb cymunedol, gofynnodd Llywodraeth Cymru i Gyngor CNPT gynnal canolfan groeso a hefyd i ddarparu cefnogaeth i westy a gomisiynwyd ar gyfer trigolion Wcráin. Roedd anawsterau technegol sylweddol gyda safle'r ganolfan groeso, y bu'n rhaid eu goresgyn, ac ni fyddai hyn wedi'i gyflawni heb gefnogaeth ac arbenigedd ein cyfarwyddiaeth gwasanaethau technegol, TG a phartneriaid allanol. 
Agorodd y ganolfan groeso ym mis Awst 2022, a sefydlodd Gwasanaethau Oedolion dîm cymorth Wcranaidd i ddarparu cefnogaeth ymgyfarwyddo i westeion yn y ganolfan groeso a'r gwesty. Maent wedi bod yn arloesol ac yn greadigol yn y gefnogaeth a ddarparwyd ac wedi gweithio'n helaeth gyda phartneriaid mewnol ac allanol. 
[bookmark: _Toc158041885]Data perfformiad ategol ar gyfer y safon ansawdd hon 
	[bookmark: _Hlk156918796]Cyfeiriad Dangosydd Perfformiad

	Disgrifiad o Ddangosydd Perfformiad

	Ebrill 21 - Mawrth 22

	Ebrill 22 -Mawrth 23


	Mesur 20a
	Canran yr oedolion a gwblhaodd gyfnod o Ailalluogi ac mae ganddynt becyn gofal a chymorth llai 6 mis yn ddiweddarach
	
19.5%
	
18.8%

	Mesur 20b
	Canran yr oedolion a gwblhaodd gyfnod o Ailalluogi ac nad oes angen pecyn gofal pellach arnynt
	
63.8%
	
70.9%

	Mesur 21
	Cyfnod cyfartalog mewn dyddiau calendr y mae oedolion (65+ oed) yn cael eu cefnogi mewn cartrefi gofal preswyl
	
798
	
786

	Mesur 22
	Oed cyfartalog oedolion yn symud i gartrefi gofal preswyl
	
84
	
84

	Mesur Newydd P130
	Canran y plant a welwyd gan ddeintydd o fewn 3 mis o ddechrau derbyn gofal
	
48.8%
	
21.6%

	Mesur Newydd P131
	Canran y plant sy'n derbyn gofal ar 31 Mawrth a gofrestrwyd â Meddyg Teulu o fewn 10 niwrnod gwaith o ddechrau eu lleoliad
	
91.6%
	
85.2%




[bookmark: _Toc158041886]Safon Ansawdd 3 - Amddiffyn a diogelu pobl rhag camdriniaeth, esgeulustod neu niwed 
Mae hyn yn ymwneud â helpu i amddiffyn pobl a allai wynebu risg o ddioddef camdriniaeth, esgeulustod, niwed neu gamfanteisio. 

[bookmark: _Toc158041887]Tîm Diogelwch Cymunedol 
Mae'r Tîm Diogelwch Cymunedol yn helpu i sicrhau bod trigolion Castell-nedd Port Talbot yn ddiogel ac yn teimlo'n ddiogel trwy ddarparu mentrau a chymorth effeithiol i atal troseddau ledled y fwrdeistref sirol. Mae'r tîm yn darparu mentrau priodol a pherthnasol trwy amrywiaeth o ffyrdd, mewn partneriaeth â sefydliadau eraill. Mae Diogelwch Cymunedol yn sicrhau bod yr effaith y mae unrhyw Drosedd ac Anhrefn yn ei chael ar ein cymunedau lleol yn cael ei leihau; gyda goruchwyliaeth, datrys problemau a darparu cymorth ar faterion allweddol fel Cam-drin Domestig, Ymddygiad Gwrthgymdeithasol, Troseddau Casineb, Llinellau Cyffuriau, Sgamiau, Tensiynau Cymunedol, Troseddau Busnes, Terfysgaeth. 
Yn ystod 2022/23 penderfynodd y Bartneriaeth Diogelwch Cymunedol (CSP) ar ei chwe maes blaenoriaeth y cytunwyd arnynt ar gyfer y tair blynedd nesaf; 
· Trais yn erbyn Menywod, Cam-drin Domestig a Thrais Rhywiol 
· Ymddygiad Gwrthgymdeithasol
· Cydlyniant Cymunedol
· Trais Difrifol
· Atal Troseddau Cyffredinol (gan gynnwys Ymgysylltu â'r Gymuned a Throsedd Feddiangar) 
· Defnyddio Sylweddau  

[bookmark: _Toc158041888]Trais yn Erbyn Menywod, Cam-drin Domestig a Thrais Rhywiol (VAWDASV) 
Mae Grŵp Arweinyddiaeth VAWDASV CNPT yn cael ei gydlynu gan y Tîm Diogelwch Cymunedol. Mae'r Grŵp yn parhau i gwrdd bob chwarter, ac yn goruchwylio gweithrediad ein strategaeth VAWDASV leol. Mae cynnydd rhagorol wedi'i wneud yn y 7 maes gwaith:  Cyfathrebiad ac Ymgysylltu; Plant a Phobl Ifanc; Ymyriadau Cyflawnwyr; Ymyrraeth Gynnar ac Atal; Hyfforddiant Staff; Gwasanaethau Hygyrch; Llysoedd a Chyfiawnder Troseddol. 
Mae llawer o waith caled wedi mynd i mewn i ddatblygiad ein strategaeth VAWDASV ddiwygiedig 'Perthnasoedd Iach ar gyfer Cymunedau Cryfach' ar gyfer 2023-2026. Mae hon yn strategaeth ar y cyd gyda'r bwrdd iechyd lleol sy'n nodi'r gwaith y byddwn yn ei wneud dros y 3 blynedd nesaf. 
[image: Llun o Brif Weithredwr CNPT Karen Jones yn dal Rhuban Gwyn mawr i ddangos ei chefnogaeth o'r Ymgyrch Rhuban Gwyn ]
Y Prif Weithredwr Karen Jones yn dangos ei chefnogaeth i Ymgyrch y Rhuban Gwyn 
Gwnaeth ein Gwasanaeth Cynghorwyr Trais Domestig Annibynnol (IDVA), o fewn Diogelwch Cymunedol, gefnogi 650 o ddioddefwyr gam-drin domestig risg uchel yn ystod y flwyddyn. Mae hyn yn cymharu â 522 yn y flwyddyn flaenorol. Mae’r tîm yn parhau i weithio i ofynion cynyddol ers cyn Covid, ac mae natur yr achosion yn llawer mwy cymhleth mewn sawl achos. Mae hyn yn parhau i fod yn bwysau parhaus o fewn y gwasanaeth ac yn faes sy'n peri pryder. 
Llwyddodd y Tîm Diogelwch Cymunedol i ddefnyddio rhywfaint o arian grant i brynu anrhegion Nadolig i blant y dioddefwyr risg uchel yr oeddem yn eu cefnogi. Dyma'r tro cyntaf i'r tîm allu gwneud hyn, a chafodd yr anrhegion hyn dderbyniad gwresog gan y teuluoedd a oedd yn profi amseroedd anodd a thrawmatig iawn. Roedd y tîm hefyd wedi mwynhau cydlynu'r prosiect hwn yn fawr ac fe wnaeth roi hwb mawr i forâl. 
Y llynedd, gwnaethom gefnogi dros 650 o ddioddefwyr cam-dirin domestig risg uchel 


Llwyddodd y Tîm Diogelwch Cymunedol i dderbyn cyllid i brynu eitemau targedu dwys i helpu dioddefwyr i deimlo'n fwy diogel, a bod yn fwy diogel - ochr yn ochr â'r holl gefnogaeth ychwanegol, arferol arall. Roedd y cyllid hwn yn caniatáu i ni brynu clychau drws sy’n canu, camerâu dangosfwrdd, ffonau symudol, cloeon ffenestri, teclynnau i rwystro drysau rhag agor a larymau diogelwch personol. Roedd yn galonogol i staff roi eitemau corfforol i'r unigolion maen nhw'n eu cefnogi, yn ogystal â'r gefnogaeth gyfannol a'r cynllunio diogelwch maen nhw'n ei gynnig.  Roedd y teuluoedd yr ydym yn gweithio gyda nhw mor ddiolchgar o dderbyn yr eitemau. 
Mae'r tîm yn gyfrifol am gydlynu fforwm Cam-drin Domestig MARAC (Cynhadledd Amlasiantaeth Asesu Risg). Yn ystod 2022/23 roedd 952 o atgyfeiriadau i MARAC. Roedd 1,559 o blant yn gysylltiedig â'r atgyfeiriadau hyn. Roedd 427 o'r atgyfeiriadau yn achosion oedd wedi cael eu trafod yn MARAC yn flaenorol. 
[image: Lluniau o Bronwen Lewis yn dal Rhuban Gwyn mawr i ddangos ei chefnogaeth o'r Ymgyrch Rhuban Gwyn. ]
Bronwen Lewis yn cefnogi ymgyrch y Rhuban Gwyn. 

Mae un o ffrydiau gwaith ein strategaeth VAWDASV 'Perthnasoedd Iach ar gyfer Cymunedau Cryfach' yn canolbwyntio ar Gyfathrebu & Ymgysylltu, sicrhau ein bod yn codi ymwybyddiaeth o bob math o gam-drin domestig, gan annog pobl i geisio cymorth a chefnogaeth. Trefnodd yr is-grŵp Cyfathrebu ac Ymgysylltu ymgyrch Rhuban Gwyn llwyddiannus yn ystod Tachwedd 22 – gan gynnal digwyddiad ymgysylltu yn Ysbyty CNPT, sicrhau cefnogaeth y gantores Gymraeg Bronwen Lewis i hyrwyddo ein gwaith, a chynnal "16 diwrnod o weithredu" llwyddiannus ar ein platfformau cyfryngau cymdeithasol CNPT Mwy Diogel. 

[bookmark: _Toc158041889]Ymddygiad Gwrthgymdeithasol
Mae cyfarfodydd Bregusrwydd Stryd MARAC (Cynhadledd Amlasiantaeth Asesu Risg) yn cael eu cydlynu gan y Tîm Diogelwch Cymunedol a'u cadeirio gan Heddlu De Cymru. Mae'r grŵp yn cyfarfod bob yn ail fis i drafod rhai o'r bobl fwyaf agored i niwed yn ein cymunedau, gan sicrhau bod gan bawb fynediad at y gwasanaethau mwyaf priodol ar gyfer eu hanghenion. Y llynedd, trafododd y grŵp 16 o atgyfeiriadau newydd. Mae llawer yn mynychu’r cyfarfodydd ac fe'u cefnogir yn dda gan bartneriaid, gydag ymgysylltiad da. Fodd bynnag, mae pryderon cynyddol ynghylch argaeledd neu fynediad at gymorth iechyd meddwl ar ôl Covid. Gyda newidiadau i reolau a rheoliadau eiddo rhentu, mae llawer o Landlordiaid wedi gwerthu eu heiddo, gan gyfyngu ar lawer o'n hopsiynau i gefnogi unigolion i ganfod llety addas, fforddiadwy. Mae hyn yn ychwanegu pwysau pellach ar ein cydweithwyr Opsiynau Tai yn y gyfarwyddiaeth. 
Mae Grwpiau Datrys Problemau wedi cael eu hadfer, gydag un ar gyfer Castell-nedd a Phontardawe, ac un ar gyfer Port Talbot. Mae'r fforymau hyn yn ein galluogi ni, yr Heddlu a phartneriaid eraill i drafod materion cymunedol parhaus fel partneriaeth a chynllunio camau gweithredu. Mae'r materion a godir yma na ellir eu datrys yn cael eu huwchgyfeirio at y Bwrdd Partneriaeth Diogelwch Cymunedol.  Yn ystod 2022/23 roedd pryderon cynyddol am y defnydd o Ganabis mewn anheddau preifat, ymddygiad gwrthgymdeithasol ieuenctid yng nghanol ein trefi, ac eiddo diffaith. Mae'r grŵp yn helpu i lywio ymgyrchoedd y Tîm Ymgysylltu â Diogelwch Cymunedol, fel Wythnos Ymwybyddiaeth Ymddygiad Gwrthgymdeithasol (ASB). 

[bookmark: _Toc158041890]Wythnos Ymwybyddiaeth ASB 
Bu’r tîm yn cefnogi’r Wythnos Ymwybyddiaeth Ymddygiad Gwrthgymdeithasol gyntaf erioed - ymgyrch genedlaethol i godi ymwybyddiaeth o ymddygiad gwrthgymdeithasol ac annog dioddefwyr i roi gwybod am ddigwyddiadau drwodd i'r sianeli cywir. 
Cynhaliodd y tîm ddigwyddiadau ymgysylltu yng Nghanol Tref Castell-nedd, Marchnad Pontardawe a Marchnad Port Talbot. Roedd y digwyddiadau hyn yn ddefnyddiol iawn ac yn gyfle i siarad â llawer o'r cyhoedd a busnesau lleol. Daeth cydweithwyr o Heddlu De Cymru, Gwasanaeth Tân ac Achub Canolbarth a Gorllewin Cymru, Tai Tarian, Coastal a Phobl i'r digwyddiadau hyn ochr yn ochr â ni. 
Rydym yn gweithio gyda phartneriaid i fynd i'r afael ag ymddygiad gwrthgymdeithasol 


[bookmark: _Toc158041891]Pawennau ar Batrôl 
Rydym wedi bod yn cydlynu'r cynllun Pawennau ar Batrôl ers dros saith mlynedd, ac mae'n parhau i fynd o nerth i nerth. 
Mae Pawennau ar Batrôl yn gofyn i berchnogion cŵn fod yn llygaid ac yn glustiau yn eu cymuned pan fyddant yn mynd â’u hanifeiliaid anwes am dro yn rheolaidd. Fel arfer, pobl yn mynd â’u cŵn am dro fydd yn sylwi ar newid yn eu hardal leol, fel graffiti, tipio anghyfreithlon, goleuadau stryd diffygiol, ac ymddygiad gwrthgymdeithasol. Yn aml, pobl yn mynd â’u cŵn am dro yw'r cyntaf i gyrraedd lleoliad trosedd, neu gallant fod yn dyst i drosedd sy'n digwydd. Rydym am gasglu'r holl wybodaeth hon a grymuso ein preswylwyr i roi gwybod am y materion y maent yn eu gweld. 
Mae gan y cynllun dros 1,400 o aelodau, gan gynnwys 163 a gofrestrodd yn ystod 2022/23, ac mae aelodau'n derbyn cylchlythyrau chwarterol neu’r cyngor a’r wybodaeth ddiweddaraf, yn ogystal ag unrhyw dueddiadau mewn troseddau neu faterion i fod yn ymwybodol ohonynt. 
Mae'r tîm yn hyrwyddo'r cynllun yn rheolaidd trwy'r cyfryngau cymdeithasol ac mewn digwyddiadau ymgysylltu rheolaidd. Mae'r cynllun hefyd yn cynnig dull 'cyffyrddiad ysgafn' i ni o ymgysylltu â'n preswylwyr am faterion mwy difrifol na fyddent efallai'n eu trafod fel arall, megis cam-drin domestig neu droseddau casineb. 
Yn ystod y flwyddyn cysylltodd Cyngor Sir Penfro â ni; roeddent wedi clywed am ein cynllun ac eisiau datblygu eu cynllun eu hunain. Roedd yn bleser rhannu ein profiadau a gweld eu cynllun eu hunain yn dod i fodolaeth. 
[image: Grŵp o bobl a heddlu'n sefyll mewn ystafell gyda chi, gan gyhoeddi Pawennau ar Batrol yn ystod digwyddiad yn Nhai-bach ]
Digwyddiad Pawennau yn Nhaibach 

Cyrhaeddodd ein tudalen Facebook Pawennau ar Batrôl gyfanswm o 1,100 o ddilynwyr yn ystod 2022/23, gyda rhai postiadau unigol yn cyrraedd cymaint â 70,000 o bobl. 
Yn ystod y flwyddyn roeddem yn gallu defnyddio rhywfaint o gyllid Targedu Dwys i ddarparu eitemau diogelwch personol unigryw i'n haelodau. Mae'r rhain yn gwobrwyo aelodau am eu teyrngarwch a'u cefnogaeth, ond maent hefyd yn gymhelliant i annog aelodau newydd i gofrestru. 

[bookmark: _Toc158041892]Cartref Diogel i Blant Hillside 
Mae Cartref Diogel i Blant Hillside yn parhau i ddarparu amgylchedd unigryw, yr unig sefydliad diogel yng Nghymru sy'n darparu gofal a chymorth i rai o'r plant mwyaf agored i niwed a chymhleth yn y wlad, na ellir eu cefnogi’n ddiogel mewn lleoliadau eraill. Credwn fod pob plentyn yn haeddu amgylchedd diogel, sefydlog, hapus a meithringar i dyfu i fyny ynddo a chael y plentyndod y maent yn ei haeddu. Eleni cwblhawyd y gwaith adnewyddu helaeth i'r cartref sydd wedi helpu’n fawr i roi naws fwy cartrefol i'r plant i'w mannau personol tra'n eu galluogi i gydweithio hefyd i ddewis sut i addurno’n ardaloedd cymunedol. Mae'r plant sy'n nodi bod gwahaniaeth i'w hiechyd meddwl a'u lles o ganlyniad i'r gwaith adnewyddu yn sylweddol. Mae Hillside nawr yn anelu at fod yn ganolfan ragoriaeth, a bydd yn cyflawni hyn drwy: 

· Cael grŵp o staff profiadol, gwydn a hapus 
· Sicrhau bod y plant yn hapus ac yn ffynnu mewn cartref lle maent yn teimlo'n ddiogel ac yn cael eu gwerthfawrogi 
· Sicrhau bod yr amgylchedd yn fywiog, yn gyfeillgar ac yn cael ei gynnal yn dda lle mae gan blant lais mewn newidiadau sy'n cael eu gwneud 
· Sicrhau bod ethos a diwylliant sy'n ymateb i drawma wedi'i wreiddio trwy'r cartref. 

[bookmark: _Toc158041893]Plant ar eu Pen eu Hunain yn Ceiso Lloches (UASC) 
Ym mis Rhagfyr 2021, rhoddwyd rhybudd ffurfiol i Gyngor Castell-nedd Port Talbot yn ei gyfarwyddo i gydymffurfio â'r Cynllun Trosglwyddo Cenedlaethol (NTS) ar gyfer UASC o dan Ddeddf Mewnfudo Llywodraeth y DU 2016. Diffinnir UASC fel unigolyn sydd o dan 18 oed pan gyflwynir y cais am loches, nad yw'n cael gofal gan oedolyn sydd, yn ôl y gyfraith, yn gyfrifol am wneud hynny, wedi'i wahanu oddi wrth y ddau riant ac sydd wedi gwneud cais am loches yn y DU yn eu rhinwedd eu hunain. Nod dull NTS yw sicrhau dosbarthiad teg a chyfartal o UASC ledled y DU. 
I ddechrau, gofynnwyd i CNPT gefnogi dau berson ifanc o dan y cynllun hwn, ond mae hyn wedi cynyddu dros y flwyddyn ddiwethaf ac rydym erbyn hyn wedi cefnogi 16 o bobl ifanc, y mae dau ohonynt bellach yn bobl sy’n gadael gofal. Mae gan bob un o'r bobl ifanc rydyn ni'n eu cefnogi wahanol genedligrwydd, gwahanol ddiwylliannau, gwahanol ieithoedd a phrofiadau bywyd gwahanol.  
Mae wedi bod yn heriol dod o hyd i leoliadau priodol o fewn amserlenni byr iawn, gan roi pwysau ychwanegol ar leoliadau maeth a llety â chymorth sydd ar gael. Mae oedi sylweddol yn y broses loches ar hyn o bryd, felly bydd oedi cyn i bobl ifanc allu symud ymlaen a chael mynediad at dai/budd-daliadau, sy'n golygu eu bod yn debygol o ddibynnu ar yr Awdurdod Lleol am gyfnod llawer hirach na'r hyn a ragwelwyd yn wreiddiol. 
[image: Llun o fechgyn Plant ar eu Pen eu Hunain yn Ceisio Lloches (UASC) yn gwisgo citiau pêl-droed, gan ffurfio gosgordd er anrhydedd yng Nghlwb Pêl-droed Dinas Abertawe]
Bechgyn UASC yn ffurfio Gosgordd er Anrhydedd yng Nghlwb Pêl-droed Dinas Abertawe 

Mae pwysau sylweddol ar leoliadau i blant a phobl ifanc, felly mae'n bwysig ein bod yn parhau i ddatblygu darpariaeth benodol i ddiwallu anghenion y bobl ifanc hyn yr ydym ac y byddwn yn parhau i'w cefnogi.  Er mwyn eu helpu i deimlo'n rhan o'r cymunedau lleol, mae rhai o'r bechgyn ifanc wedi mynychu hyfforddiant yn rheolaidd fel rhan o'r Prosiect Kicks a gynhelir gan Glwb Pêl-droed Dinas Abertawe. Roedd y clwb eisiau codi ymwybyddiaeth o ffoaduriaid a cheiswyr lloches, felly gwahoddwyd y bechgyn i fynychu un o'r gemau a gweithredu fel 'Gosgordd er Anrhydedd' ar gyfer y gêm. 
Yn ystod y flwyddyn ddiwethaf rydym wedi cefnogi 16 o Blant ar eu Pen eu Hunain yn Ceiso Lloches 

	Mesur Newydd P127
	Canran y plant a ailgofrestrwyd ar Gofrestr Amddiffyn Plant yr awdurdod lleol 
	11.6%
	14.7%

	Mesur Newydd P128
	Hyd amser y plant (mewn dyddiau) a oedd ar y Gofrestr Amddiffyn Plant yn ystod y flwyddyn ar gyfartaledd
	278.1 days 
	269.2 days 





[bookmark: _Toc158041895]Safon Ansawdd 4 – Annog a chefnogi pobl i ddysgu, datblygu a chymryd rhan mewn cymdeithas 
Mae hyn yn edrych ar sut y gallwn helpu pobl i ddysgu a rhyngweithio â phobl eraill fel y gallant fod yn rhan o’u cymunedau. 

[bookmark: _Toc158041896]Gwasanaeth Annibyniaeth Gymunedol 
Mae'r gwasanaeth hwn yn canolbwyntio ar atal yn dilyn cynnydd yn achosion digartrefedd yn CNPT oherwydd effaith yr argyfwng costau byw. Mae hyn yn cynnwys cymorth tenantiaeth a lleihau digartrefedd sy'n cefnogi oedolion 16+ sydd mewn perygl o weld tenantiaeth yn chwalu oherwydd iechyd meddwl, camddefnyddio sylweddau, materion ariannol/dyled. Yn ystod y flwyddyn derbyniwyd 131 o atgyfeiriadau gan dechrau fel unigolion newydd i'r gwasanaeth, gyda'r tîm yn canolbwyntio ar ganlyniadau i unigolion yn seiliedig ar eu hanghenion penodol i ddatblygu sgiliau byw'n annibynnol ac yn hwyluso ymdeimlad cadarnhaol o lesiant i sicrhau eu bod yn gallu integreiddio a chadw rheolaeth yn eu bywydau o ddydd i ddydd. Mae'r cymorth hwn wedi'i deilwra ac yn aml gall amrywio o ymyrraeth tymor byr ynghylch rheoli cyllid i gymorth amlochrog dros gyfnod hirach sy'n cynnwys cyswllt rhwng nifer o weithwyr proffesiynol. 
Rydym wedi gweld cynnydd yn nifer y bobl sy'n ddigartref 

[bookmark: _Toc158041897]Tîm Cysylltu Cymunedau 
[image: Ffotograff o fenyw yn paentio ar fwrdd yn ystod digwyddiad y Tîm Cysylltu Cymunedau.]Mae’r Tîm Cysylltu Cymunedau (CCT) yn darparu cyfleoedd yn y gymuned i bobl agored i niwed o 16 oed sy’n byw yng Nghastell-nedd Port Talbot. Mae hyn yn cynnwys gweithgareddau lleol i'r bobl y maent yn gweithio gyda nhw i'w cefnogi i ddod yn aelodau gweithgar o'u cymuned. Mae'r grwpiau'n cynnwys ymarfer corff, garddio a gweithgareddau crefft. Bellach mae gennym dros 30 o grwpiau yn cyfarfod yn wythnosol (dydd Llun i ddydd Gwener) gyda mwy na 65 o bobl yn mynychu grwpiau'n rheolaidd, heb gynnwys mynychwyr achlysurol sy'n amrywio o wythnos i wythnos. 
Isod mae cymylau geiriau wedi'u creu o adborth grŵp cymunedol: 
Sut roeddwn i'n teimlo cyn mynychu'r grŵp:[image: Llun o gwmwl geiriau, mae'r geiriau'n cynnwys Frustrated, lost, nervous, exhausted, sad, suicidal, rejected etc.] 
Sut mae'r grŵp wedi newid fy mywyd:
[image: Llun o gwmwl geiriau, mae'r geiriau'n cynnwys New, Connected, Sense, good start, happy, life able, belonging, opportunities etc]

[bookmark: _Toc158041898]Cydlynu Ardaloedd Lleol 
Nod Cydlynu Ardaloedd Lleol yw cefnogi pobl yn y gymuned i'w helpu eu hunain er mwyn adeiladu bywyd gwell, gyda chymunedau mwy cysylltiedig a chynhwysol. 
Nid oes angen asesiad ffurfiol na chymhwysedd i rywun gael ei gyflwyno i Gydlynydd Ardaloedd Leol (LAC). Caiff LAC eu cyflwyno i bobl drwy eu rhwydwaith o berthnasoedd yn y gymuned, aelodaeth o gymdeithasau neu grwpiau neu drwy wasanaeth ffurfiol. 
Mae Cydlynu Ardaloedd Lleol yn dechrau gyda sgwrs gadarnhaol gyda pherson a ffocws ar gryfderau, sgiliau, cefnogaeth naturiol a dod o hyd i atebion nad ydynt yn seiliedig ar wasanaethau i wireddu eu gweledigaeth o fywyd gwell. 
Mae ein 14 LAC yn cwmpasu'r fwrdeistref sirol gyfan, gyda maint y boblogaeth yn amrywio o 4,200 yn yr ardal fwyaf gwledig i 16,000 yn yr ardaloedd mwy trefol. Ar gyfartaledd, mae 534 o unigolion yn cael eu cefnogi drwy ddarpariaeth 1:1 ar unrhyw un adeg, gyda 20% o atgyfeiriadau yn cael eu gwneud ar gyfer cymdeithasoli a 15% o'r holl atgyfeiriadau â gofyniad iechyd meddwl. Mae traean o'r rhai sy'n gwneud atgyfeiriadau angen cefnogaeth ddwys unwaith yr wythnos neu fwy, gyda'r cymorth mwyaf cyffredin yn cynnwys:  
· Ymyrraeth i gael mynediad at fwyd sylfaenol, cyfleustodau a budd-daliadau brys 
· Cefnogaeth i gynnal amgylchedd byw diogel (ymarferol ac emosiynol) 
· Cefnogaeth sy'n gysylltiedig ag iechyd meddwl gwael 
· Llywio gwasanaethau / eiriolaeth e.e. tai, cymorth i ofalwyr  
· Datblygu gwydnwch a hyder personol  
· Adnabod a chynnal cysylltiadau lleol i ddarparu gweithgareddau ystyrlon 

Ar gyfartaledd, rhoddir cymorth uniongyrchol i dri grŵp cymunedol unigol gan bob LAC ar unrhyw un adeg, gydag o leiaf 65 o grwpiau cymunedol eraill ar draws y fwrdeistref sirol yn gysylltiedig â LAC yn barhaus. Mae tua 500 o unigolion eraill yn defnyddio'r grwpiau hyn wrth adennill eu hyder. 
Ar gyfartaledd mae llwyth gwaith LAC yn cael ei rannu 60/40 1:1 /y  Gymuned, er bod hyn yn amrywio yn ôl ardal a galw. 
Yn ystod chwarter 3 yn unig, gwnaed 10 Atgyfeiriad Diogelu oherwydd cyfranogiad :LAC. 
Nid yw tua 40% o'r holl unigolion sy'n cael cymorth ar hyn o bryd yn defnyddio gwasanaethau statudol eraill. 

[bookmark: _Toc158041899]Diogel ac Iach – Gwasanaeth Cyfeillio Gwirfoddolwyr CNPT 
Sefydlwyd gwasanaeth Diogel ac Iach y Cyngor i ddarparu cefnogaeth hanfodol i bobl a oedd angen ynysu yn ystod y pandemig. Trwy ddefnyddio cymorth gwirfoddolwyr, llwyddodd y gwasanaeth i siopa, casglu presgripsiwn a darparu archwiliadau llesiant i dros 1,500 o bobl ledled Castell-nedd Port Talbot. Ym mis Medi 2022 dechreuodd adolygiad gwasanaeth er mwyn sicrhau ei fod yn parhau i ymateb yn effeithiol i anghenion ein preswylwyr wrth i effaith y pandemig leihau. Ym mis Chwefror 2023 ail-lansiwyd y gwasanaeth fel CNPT Diogel ac Iach – Gwasanaeth Cyfeillio mewn ymateb i effeithiau negyddol iechyd a llesiant unigrwydd ac ynysigrwydd ar bobl Castell-nedd Port Talbot oedd wedi gwaethygu'n sylweddol o ganlyniad i'r pandemig. Rydym wedi datblygu'r gwasanaeth yn araf ac yn ofalus gyda chefnogaeth Befriending Networks Scotland i sicrhau bod gennym fodel clir ac effeithiol o gefnogaeth i'r rhai sydd fwyaf ynysig yn ein cymunedau. Ar hyn o bryd mae gan y gwasanaeth 27 o wirfoddolwyr sy'n darparu cefnogaeth cyfeillio'n rheolaidd i 42 o bobl sydd wedi'u heffeithio'n fawr gan ynysigrwydd cymdeithasol ac unigrwydd. Yn ystod y flwyddyn darparodd ein gwirfoddolwyr hefyd gefnogaeth i bwyntiau cyflwyno rhoddion mewn eglwysi lleol i ddelio gyda’r swm enfawr o roddion a dderbyniwyd gan y cyhoedd mewn ymateb i’r gwrthdaro yn Wcráin. Cludwyd y rhoddion hyn i hwb rhoddion dros dro a sefydlwyd yn Institiwt Llandarcy ac roedd y gwirfoddolwyr yn darparu cefnogaeth bwysig i’r Tîm Diogel ac Iach drwy gydosod yr unedau silffoedd a'r rheiliau dillad, didoli dros 150 o fagiau a bocsys o roddion fel nwyddau ymolchi, eitemau babanod, dillad ac esgidiau, ac ati a rhoi eitemau allan i’w harddangos. Roedd eu cefnogaeth amhrisiadwy yn help i sefydlu cyfleuster trefnus yn gyflym i deuluoedd Wcráin gael mynediad hawdd i'r cyflenwadau yr oedd eu hangen arnynt. 
Mae'r cyfleuster wedi'i drefnu'n dda ac mae wedi rhoi cefnogaeth wych.  Roedd yn ffordd mor gyfforddus ac urddasol iddynt gael mynediad hawdd i gyflenwadau mawr eu hangen mewn cyfnod anodd. 
Adborth gan deuluoedd 


Mae ymarfer recriwtio newydd wedi dechrau gyda'r gobaith o ddyblu ein capasiti gwirfoddoli o leiaf er mwyn gallu darparu mwy o gefnogaeth i'r rhai sydd ei angen. Bydd adolygiadau parhaus o'r gwasanaeth yn parhau i sicrhau bod Gwasanaeth Gwirfoddoli Diogel ac Iach yn gallu parhau i ddarparu cymorth y mae mawr ei angen ochr yn ochr â'n Gwasanaethau Iechyd a Gofal Cymdeithasol. 
Rhai o'n llwyddiannau gyda'r Gwasanaeth Cyfeillio Gwirfoddolwyr: 
Roedd Nyrs Ardal 85 oed sydd wedi ymddeol eisiau gwirfoddoli ond nid oedd yn gallu mynd allan ei hun ac roedd yn ynysig yn gymdeithasol, felly daeth yn gyfaill gwirfoddol i'n gwasanaeth.  Mae hi a'r gŵr y mae'n ei gefnogi yn siarad ar y ffôn ddwywaith yr wythnos.  Mae'r ddau wedi colli eu partneriaid priod ac yn deall effaith colli'ch anwylyd.  Er nad ydyn nhw erioed wedi cwrdd wyneb yn wyneb, 'maen nhw'n teimlo fel eu bod nhw wedi adnabod ei gilydd ers blynyddoedd'. 



"Rwy'n gymharol newydd i'r ardal ac o ddiwylliant gwahanol.  Mae cyfeillio yn fy helpu i estyn allan i'r gymuned, dysgu'r diwylliant lleol, hanes lleol ac integreiddio'n ddiymdrech yma a bod yn rhan o'r gymdeithas.  
Mae hefyd yn rhoi boddhad a hapusrwydd i mi y gallaf ddarparu cefnogaeth a chwmnïaeth i aelodau hŷn y gymdeithas yma, hyd yn oed os yw am ychydig oriau'r wythnos yn unig. . I mi, mae'n bwysig nid yn unig cael gyrfa a theulu, ond hefyd i gael effaith gadarnhaol ar y gymdeithas rwy'n byw ynddi." 
Adborth gan Wirfoddolwr 

	Mesur Newydd P132
	Canran y plant sy'n derbyn gofal sydd, yn ystod y flwyddyn tan 31 Mawrth, wedi profi un neu ddau o newidiadau ysgol yn ystod cyfnodau o dderbyn gofal nad oeddent o ganlyniad i drefniadau pontio
	
5.3%
	
3.6%












Dyma rai dyfyniadau gan bobl sy'n mynychu un o'n grwpiau cymunedol: 
[bookmark: _Toc158041901]Astudiaeth Achos Datblygu Cymunedol LAC Llyfrgell Sandfields 
John 
"Doeddwn i ddim wedi gadael y tŷ ers 2 flynedd nes i Aled fy nghyflwyno i'r bore coffi yn llyfrgell Sandfields.   Erbyn hyn dwi'n teimlo'n fwy hyderus, mewn gwirionedd, dwi hyd yn oed wedi dechrau mynd i gigs eto.   Fyddwn i byth wedi gwneud hynny ychydig fisoedd yn ôl gan fy mod i wedi colli cysylltiad â fy ffrindiau.   Rydw i wedi ail-gysylltu â nhw yn awr."



Beatrix (Trixi) 
"Rwy'n wreiddiol o'r Almaen ac ers i fy mhartner farw roeddwn ar fy mhen fy hun gan nad oeddwn yn adnabod neb.   Nawr, er fy mod i'n berson hyderus, dwi hefyd yn swil wrth gwrdd â phobl newydd.   Mae gen i ffrindiau newydd ac rydw i'n teimlo'n rhan o'r gymuned.   Rwy'n mynychu 3 gweithgaredd gwahanol yn y llyfrgell, ychydig fisoedd yn ôl, doeddwn i ddim yn gwybod ble roedd y llyfrgell." 



[image: Ffotograff o grŵp o bobl yn eistedd yn llyfrgell Sandfield yn ystod digwyddiad cydlynu ardaloedd lleol. ]

Aileen - "Oherwydd fy anabledd, collais fy hyder a byddwn yn eistedd yn y tŷ yn gwylio'r teledu drwy'r dydd.    Nid yn unig ydw i bellach yn mynychu'r bore coffi wythnosol, rydw i hefyd yn mynd ar ddydd Mercher hefyd.   Rydw i’n rhannu tacsi gyda Terry ac wedi gwneud ffrind oes yn Trixi.   Byddaf yn ymweld â hi ar benwythnosau yn aml.   Roedd fy hyder yn 0 nawr mae’n sylweddol uwch" 


Terry - "Wnes i ddim gadael y tŷ am ddwy flynedd yn dilyn cwymp.  Rydw i’n 90 oed ac yn dod o Lundain yn wreiddiol.    Aeth Aled â mi allan am dro ychydig o weithiau i fagu fy hyder a hefyd fy nghyflwyno i Aileen.   Erbyn hyn, rydw i’n rhannu tacsi gyda hi.  Mae gen i ddementia cyfnod cynnar a rydw i’n ymwybodol o fy lleferydd.    Mae fy ffrindiau newydd yn y bore coffi wedi fy helpu i sylweddoli bod fy lleferydd yn iawn ac rwy'n llawer mwy hyderus nawr ac yn teimlo'n rhan o'r gymuned" 



O'r 8 o bobl a holwyd –  
· Dywedodd 100% fod eu hyder wedi gwella o ganlyniad i fynychu'r cyfarfod galw heibio wythnosol 
· Dywedodd 100% eu bod bellach yn teimlo'n rhan o'u cymuned leol 
· Dywedodd 100% eu bod wedi gwella eu cylch cymdeithasol ac wedi gwneud ffrindiau newydd 
· Dywedodd 100% eu bod yn fwy ymwybodol o'r gwasanaethau sydd ar gael iddynt yn y gymuned neu fod ganddynt gyswllt (LAC) a all eu cysylltu os oes angen. 



[bookmark: _Toc158041902]Safon Ansawdd 5 – Darparu cefnogaeth i bobl ddatblygu a chynnal perthnasoedd diogel ac iach yn y cartref, gyda’r teulu ac yn bersonol 
Mae hyn yn ymwneud â helpu pobl i gyflawni perthnasoedd iach yn y cartref a gyda’r bobl y maent yn agos atynt. 

[bookmark: _Toc158041903]Cyfranogiad ac ymgysylltu 
[image: Llun o ddarn o deisen]Mae'r Swyddog Ymgysylltu a Chyfranogiad (EPO a'r Gwasanaeth Cyfiawnder Ieuenctid ac Ymyrraeth Gynnar (YJEIS) wedi parhau i ddarparu'r rhaglen Sgiliau Bywyd i gefnogi'r rhai sy'n gadael gofal a defnyddwyr gwasanaeth YJEIS. Dros gyfnod o 8 wythnos, byddai pobl ifanc yn mynychu bob dydd Mawrth, a byddai’r cyfranogwyr yn dysgu ystod o sgiliau coginio yn llwyddiannus ac yn dod yn gymwys i goginio prydau iach, gan gadw at gyllideb. Darparwyd hyfforddiant pellach hefyd ynghylch cyllidebu a golchi dillad. Mae wedi dod yn amlwg bod y prosiect yn cynnig mwy na sgiliau bywyd sylfaenol wrth i'r cyfranogwyr fwynhau'r agwedd gymdeithasol a gwella eu llesiant trwy ryngweithio rheolaidd â chyfoedion a gweithwyr proffesiynol. Mae llais y bobl ifanc yn parhau i gael ei ddal yn yr Holiadur Ymadael a gynhelir pan nad oes angen cefnogaeth y gwasanaeth ar bobl ifanc mwyach. 
[image: Llun o 3 merch mewn mygydau yn ystod prosiect Mannau Mwy Diogel i Ferched. ]
Prosiect Mannau Diogel i Ferched 

Enillodd y Grŵp Hawliau Merched, "Hope", Wobr Uchel Siryf Gorllewin Morgannwg, Gwobr Gwasanaethau Plant CNPT ac un o Wobrau Cyngor Gwasanaethau Gwirfoddol Castell-nedd Port Talbot (NPTCVS) am eu gwaith rhagorol. Maent wedi creu fideo wedi’i animeiddio i godi ymwybyddiaeth o Urddas Mislif a gwella iechyd merched a menywod ifanc. Bydd y fideo yn cael ei lansio maes o law ac mae’r BBC wedi dangos diddordeb ynddo. Mwynhaodd y grŵp eu harhosiad preswyl cyntaf erioed. Mwynhaodd 15 o ferched dair noson yn y gwyllt a mwynhau nifer o weithgareddau  adeiladau tîm. Mae Hope wedi derbyn grant o £2000 ac wedi dechrau gweithio ar eu prosiect newydd 'Mannau Diogel i Ferched'. 

Er mwyn darparu cyfleoedd i blant a phobl ifanc ag anableddau mae'r EPO wedi parhau i gefnogi'r grŵp cerddoriaeth yn Ysgol Hendre Felin. Mae'r grŵp yn mwynhau gweithgareddau hwyliog ynghyd â chanu. Trwy gysylltiadau a ddatblygwyd gan yr EPO, aeth Circus Eruption i'r grŵp bob pythefnos i ddysgu sgiliau syrcas. Darparwyd hyfforddiant cerddorol gan roi cyfle i aelodau ddysgu'r piano a mwynhau sesiynau drymio. Cafodd 15 o blant gyfle i fynd ar daith i Ganolfan Mileniwm Cymru i wylio sioe theatr The Lion King. 

Ddiwedd mis Tachwedd 2022, daeth prosiect O’r Traethau i’r Bannau (B2B) i ben. Roedd y prosiect a ddatblygwyd gan yr EPO mewn cydweithrediad â Pharc Cenedlaethol Bannau Brycheiniog yn anelu at wella iechyd a llesiant emosiynol ein plant a'n pobl ifanc drwy ddefnyddio'r amgylchedd naturiol. Cymerodd y grŵp ran mewn gweithgareddau a gwaith amgylcheddol drwy gydol y flwyddyn a derbyn Gwobr John Muir am eu hymdrechion. Roedd B2B yn cynnwys heicio i gopa Pen y Fan, gwaith amgylcheddol ym Mharc Gwledig Craig Y Nos a Thalybont ar Wysg, dringo creigiau ym Mhontneddfechan, cerdded ceunentydd, ymweld â Chaer o'r Oes Haearn a mwy. Costiodd y prosiect £7,000 a chymerodd 19 o blant ran. Oherwydd llwyddiant y prosiect B2B mae cynllunio ar y gweill i ddarparu B2B yn 2023. 

	Mesur Newydd P126
	Canran y Plant sy'n Derbyn Gofal a ddychwelodd adref o'r system ofal yn ystod y flwyddyn 
	
35%
	Adroddir yn flynyddol gan Lywodraeth Cymru

	Mesur Newydd P133
	Canran y plant a oedd yn derbyn gofal ar 31 Mawrth sydd wedi cael tri lleoliad neu fwy yn ystod y flwyddyn
	
4.08%
	Adroddir yn flynyddol gan Lywodraeth Cymru





[bookmark: _Toc158041905]Safon Ansawdd 6 - Gweithio gyda phobl a’u cefnogi i gyflawni gwell lles economaidd, cael bywyd cymdeithasol a byw mewn llety addas sy’n diwallu’u hanghenion 
Mae hyn yn ymwneud â helpu pobl i wella eu hincwm, elwa o gael bywyd cymdeithasol a bod â lle addas i fyw ynddo. 

[bookmark: _Toc158041906]Grantiau Cyfleusterau i'r Anabl 
Roedd y galw am Grantiau Cyfleusterau i'r Anabl (DFG) yn parhau i fod yn uchel ac yn uwch na'r gyllideb oedd ar gael. Ers dileu'r prawf modd ar gyfer gwaith bach a chanolig ym mis Awst 2022, bu cynnydd sylweddol yn y galw am addasiadau llai. Parhaodd yr adferiad o'r pandemig gydag amser cyflawni Grantiau Cyfleusterau i'r Anablyn lleihau. Fodd bynnag, roedd y contractwyr sy’n gwneud gwaith mwy yn dal yn brysur iawn yn y farchnad dai breifat sy'n dal i olygu bod oedi sylweddol o ran dechrau gwaith mwy ar safleoedd. Mae gwaith llai fel addasiadau i gawodydd wedi dychwelyd i lefelau cyflawni cyn y pandemig. 

Mae'r amser a gymerir i ddarparu Grant Cyfleusterau i'r Anabl yn parhau i wella’n dda, ar gyfer 2022/23 fe wellodd yr amser o’r dechrau i'r diwedd i 245 diwrnod o 339 ar gyfer 2021/22, tra bod 272 o Grantiau Cyfleusterau i'r Anabl wedi’u cwblhau sar gyfer 2022/23. 

Mae'r cynnydd mewn costau deunyddiau adeiladu wedi cael effaith sylweddol ar y gyllideb, gydag estyniadau'n costio 50% yn fwy nag yr oeddent cyn y pandemig, fell mae estyniadau mwy erbyn hyn yn fwy na'r gwerth uchaf am grant. 
Mae'r gwasanaeth wedi cael ei ganmol gan nifer o geiswyr lle mae'r addasiadau newydd wedi gwneud gwahaniaeth enfawr yn eu bywydau trwy wneud eu heiddo yn lle llawer mwy diogel iddynt fyw ynddo, neu mae'r addasiadau a osodwyd wedi rhoi mwy o annibyniaeth iddynt yn y cartref. 

[bookmark: _Toc158041907]Opsiynau Tai 
Mae'r flwyddyn ddiwethaf wedi gweld cynnydd pellach yn y nifer sy’n dod i gysylltiad â’r Gwasanaeth Opsiynau Tai, gan godi o 2,406 yn 2021/22 i 2,650, cynnydd o 11%. Roedd amryw resymau dros gyflwyniadau ond roedd cyfartaledd o 40% oherwydd rhyw fath o berthynas yn chwalu naill ai gyda phartner neu o fewn y teulu (15% yn dor-perthynas gyda phartner, 25% yn chwalfa o fewn teulu). 
Gwelodd y gwasanaeth gynnydd hefyd mewn cyflwyniadau gan denantiaid y sector preifat, gyda chyfartaledd o 25% gan denantiaid sydd wedi cael hysbysiad ymadael. Mae hyn wedi cynyddu o ganlyniad i weithredu'r Ddeddf Rhentu Cartrefi ym mis Rhagfyr 2022 sydd wedi arwain at dros 50 o landlordiaid yn CNPT yn gadael y farchnad rhentu.  
Mae niferoedd Llety Dros Dro (TA) yn parhau i gynyddu gyda 205 o aelwydydd ynmewn llety dros dro ar ddiwedd blwyddyn ariannol 2022/23. 
Mae'r gwasanaeth wedi gweld cynnydd yn nifer y teuluoedd sydd angen cael mynediad at Lety Dros Dro a ffactor yn hyn fydd y cyflwyniadau cynyddol o’r sector preifat gan fod llawer o deuluoedd mwy yn dibynnu ar y sector preifat oherwydd stoc gyfyngedig o gartrefi teuluol mwy yn y fwrdeistref sirol. 
Ar gyfartaledd, y rhaniad yn y Llety Dros Dro yw 80% o bobl sengl ac 20% o deuluoedd gyda chymaint â 40 o deuluoedd mewn Llety Dros Dro ar unrhyw adeg, sy'n gynnydd sylweddol o'i gymharu â lefelau cyn y pandemig lle'r oedd niferoedd cyfartalog teuluoedd  mewn ffigurau sengl. 
Mae'r newidiadau a weithredwyd gan Lywodraeth Cymru fel rhan o’r ymateb i’r pandemig bellach wedi'u hymgorffori yn Neddf Tai Cymru fel newid is-ddeddfwriaeth ym mis Hydref 2022. 
Mae pob un o'r uchod wedi cyfrannu at orwariant sylweddol yn y gyllideb yn ystod y flwyddyn. 
Mae gennym darged atal digartrefedd o 60% o'r holl achosion lle mae dyletswydd atal yn berthnasol.  Fodd bynnag, oherwydd gweithrediad y Ddeddf Rhentu Cartrefi, roedd llawer o landlordiaid yn gwrthod unrhyw gynnig o gymorth atal oherwydd bod angen gwerthu eu heiddo, felly roedd y lefel a gyflawnwyd o 53.7% o dan y targed. 

[bookmark: _Toc158041908]Defnyddio llety gwely a brecwast/gwestai 
Mae nifer yr aelwydydd, yn bobl seng ac yn deuluoedd, mewn llety gwely a brecwast a gwestai yn ddigynsail. Ar gyfartaledd mae 120 o aelwydydd yn CNPT yn byw yn y mathau hyn o lety, a chydnabyddir bod hyn yn anaddas ac y dylid ei ddefnyddio yn y tymor byr yn unig. Felly, rhan o'r gwaith parhaus yw sicrhau bod y defnydd o'r rhain yn cael ei leihau gymaint ag sy'n ymarferol o fewn y strwythur a'r galw presennol, gyda golwg hirdymor ar ddefnydd yn eithriad. 

[bookmark: _Toc158041909]Atal
Mae'r cynllun tymor hwy o leihau cyflwyniadau a nifer yr aelwydydd mewn Llety Dros Dro yn ddibynnol iawn ar wasanaeth atal cadarn. Bydd gwaith ymyrraeth gynnar yn cynyddu i leihau'r cyflwyniadau sy'n cael eu gwneud i'r gwasanaeth mewn argyfwng, neu lle nad yw atal wedyn yn bosibl. 
Rhan o hyn yw creu Panel Cynnal Tenantiaeth, a fydd yn dod â Landlordiaid Cymdeithasol Cofrestredig ynghyd i drafod achosion cyn gynted ag y nodir anhawster a allai arwain at golli'r denantiaeth. Y gobaith yw y bydd y panel ar waith erbyn diwedd yr haf. 

[bookmark: _Toc158041910]Eiddo gwag 
Mewn ymateb i nifer yr eiddo gwag hirdymor ledled Cymru, datblygwyd y Cynllun Cartrefi Gwag gan Lywodraeth Cymru (LlC) i ddarparu cymorth grant i berchnogion eiddo gwag hirdymor er mwyn iddynt wneud y gwaith gofynnol i'w defnyddio unwaith eto. 
Mae Llywodraeth Cymru wedi dyrannu £50 miliwn ledled Cymru i ariannu'r Cynllun am gyfnod o ddwy flynedd. Mae pob Awdurdod Lleol sy'n cymryd rhan wedi cael canran o'r cyllid yn seiliedig ar nifer yr eiddo gwag sydd wedi'i gofrestru yn ardal yr Awdurdod. 
Mae CNPT wedi derbyn 4.8% o'r £50 miliwn sydd ar gael, sy'n cyfateb i £2.4 miliwn dros ddwy flynedd y Cynllun gyda chyfraniad gofynnol gan yr awdurdod o 10%. Gallai'r Cynllun hwn arwain at sicrhau bod dros 100 o eiddo gwag ar draws Castell-nedd Port Talbot yn cael eu defnyddio unwaith yn rhagor dros gyfnod y Cynllun. 

[bookmark: _Toc158041911]Grant Tai Cymdeithasol (SHG) 
Y SHG yw'r prif grant cyfalaf a ddarperir gan Lywodraeth Cymru ar gyfer darparu tai fforddiadwy. Fe'i defnyddir i ariannu cynlluniau tai sy'n diwallu anghenion a blaenoriaethau tai lleol fel y nodwyd gan yr Awdurdod Lleol. Mae Awdurdodau Lleol yn gyfrifol am ddewis partneriaid Cymdeithasau Tai, sy'n cael eu talu i ddatblygu, perchnogi a rheoli'r tai fforddiadwy. 
Dyma enghreifftiau o Gynlluniau Cymeradwy SHG: 
· Rhenti cymdeithasol, rhenti canolraddol neu mewn rhai achosion opsiynau amhenodol eu deiliadaeth; 
· Anghenion cyffredinol, pobl hŷn, addasu ar gyfer cadair olwyn, tai â chymorth, gofal ychwanegol, cymorth prynu neu achub morgeisi; 
· Adeiladau newydd, adsefydlu (neu gyfuniad) ac anheddau presennol/eiddo gwag; 
· Amrywiaeth o lwybrau caffael yn amrywio o dendr, dylunio ac adeiladu confensiynol, a chynigion pecyn i brosiectau oddi ar y silff. 

[bookmark: _Toc158041912]Cyllideb SHG 
Mae cyllideb SHG yn gyllideb flynyddol a ddyrennir i Awdurdodau Lleol gan Lywodraeth Cymru.  Mae rhaglen SHG wedi'i chynllunio dros dair blynedd ariannol gydag Awdurdodau Lleol yn cael cyllideb derfynol wedi'i chadarnhau ar gyfer y flwyddyn gyntaf a chyllidebau dangosol ar gyfer y ddwy flynedd ganlynol. Darperir y rhain at ddibenion cynllunio i alluogi Awdurdodau Lleol i gynllunio ar gyfer cyflawni eu blaenoriaethau tai strategol drwy eu Cynllun Datblygu Rhaglenni (PDP).  Ni ellir dwyn cyllid ymlaen i flynyddoedd i ddod, felly mae'n bwysig bod Awdurdodau Lleol yn monitro darpariaeth eu rhaglenni ac yn cynnal rhaglen wrth gefn i sicrhau gwariant llawn. 

Mae CNPT wedi gweld cynnydd sylweddol yng nghyllideb SHG dros y blynyddoedd diwethaf gyda chynnydd o 158% yn 2022/23 (£12.8m) o'i gymharu â 2019/20 (£4.9m). Cyfanswm y grant a ddyrannwyd dros gyfnod tair blynedd 2022/23, 2023/24 a 2024/25 yw tua £40 miliwn. Croesewir hyn wrth i Asesiad o’r Farchnad Dai Leol diweddaraf CNPT nodi bod angen darparu 412 o gartrefi fforddiadwy y flwyddyn yn ystod pum mlynedd gyntaf y cyfnod asesu er mwyn ateb y galw. 
Mae cyllidebau SHG CNPT wedi’u dyrannu’n llawn ar gyfer 2023/24 a 2024/25 a byddant yn parhau i gael eu monitro'n agos iawn i sicrhau bod yr holl arian grant yn cael ei wario'n llawn. 

[bookmark: _Toc158041913]Cynlluniau Datblygu Rhaglenni SHG 
Mae'n ofynnol i Awdurdodau Lleol gyflwyno eu Cynlluniau Datblygu Rhaglenni sy'n cynnwys yr holl gynlluniau Landlordiaid Cymdeithasol Cofrestredig (RSL) i Lywodraeth Cymru bob chwarter. Mae'r Cynlluniau Datblygu Rhaglenni yn darparu gwybodaeth allweddol am yr amserlenni ar gyfer cyflawni blaenoriaethau strategol Awdurdodau Lleol. Caiff Cynlluniau Datblygu Rhaglenni eu monitro'n agos iawn drwy gyfarfodydd diweddaru misol y Cynlluniau Datblygu Rhaglenni gyda'r Landlordiaid Cymdeithasol Cofrestredig, cyfarfodydd chwarterol gyda'r holl Landlordiaid Cymdeithasol Cofrestredig a Llywodraeth Cymru, a chyfarfodydd rheolaidd gyda'n hadrannau Cynllunio ac Ystadau mewnol. 

[bookmark: _Toc158041914]Datblygiadau SHG 
Tynnwyd tua £8.3m o SHG i lawr yn ystod 2022/23 i gyflenwi cymysgedd o dai anghenion cyffredinol, tai pobl hŷn, byw â chymorth iechyd meddwl a byw â chymorth anabledd dysgu. 

Gan dybio nad oes unrhyw broblemau neu oedi annisgwyl, mae cynlluniau SHG fel arfer yn cymryd tua 2 flynedd i ddatblygu o'r dechrau i'r diwedd, gyda Landlordiaid Cymdeithasol Cofrestredig fel arfer yn tynnu cyfran o'r SHG a ddyrannwyd iddynt i brynu llain o dir (Caffael) ym mlwyddyn 1 ac yna’n tynnu gweddill y grant i lawr ym mlwyddyn 2 ar gyfer adeiladu (Adeiladwaith). 

Ar hyn o bryd rydym yn rhagweld y byddwn yn darparu cyfanswm o 685 o gartrefi drwy gynllun SHG yn ystod y cyfnod 2022/23 i 2024/25. 

[bookmark: _Toc158041915]Hawliau Lles 
Mae'r Uned Hawliau Lles yn adran arbenigol, sy'n delio â chefnogi pobl i hawlio'r budd-daliadau y mae ganddynt hawl iddynt. Mae’r Uned yn parhau i helpu trigolion lleol drwy hunanatgyfeiriad neu gan y Gwasanaethau Cymdeithasol; neu wasanaethau cymorth eraill; darperir cyngor ar eu hawliadau budd-dal. Mae’r Uned yn cynnig llinell gymorth gyhoeddus, cymorth i lenwi ffurflenni a chynrychiolaeth mewn tribiwnlysoedd apeliadau, gyda chymorth cyllid Cymunedau am Waith/Teuluoedd yn Gyntaf. Yn ystod 2022-23, cynhaliodd yr uned nifer o gymorthfeydd cynghori allgymorth ledled y fwrdeistref sirol. 
Hefyd, mae’r Uned yn parhau i weithio mewn partneriaeth â Macmillan, sy’n darparu cyllid i gynghorwyr budd-daliadau Macmillan. 
Er gwaetha’r heriau parhaus o ran adnoddau yn ystod y flwyddyn, gwnaeth yr Uned Hawliau Lles helpu 2,704 o bobl a llwyddo i gael £7,046,831 mewn budd-daliadau i bobl yng Nghastell-nedd Port Talbot, gyda chyfradd lwyddo o 95% wrth gynrychioli pobl mewn apeliadau. Mae'r Uned yn cadw'r Safon Cyngor o Ansawdd drwy Recognising Excellence Limited; mae hyn yn gyflawniad sylweddol i'r Uned ac mae'n golygu y gall pobl Castell-nedd Port Talbot fod yn hyderus yn y gwasanaeth a'r cyngor a roddir gan yr Uned. O'r ffigurau hyn, agorodd tîm Macmillan dros 810 achosion yn ystod 2022/23; gwnaed hyn yn llwyr dros y ffôn, o ystyried y cyfyngiadau Covid sydd ar waith o hyd mewn lleoliadau Iechyd a'r anallu i ddarparu clinigau cynghori yn y canolfannau yn yr ysbytai. Cododd Macmillan £2,389,357 mewn budd-daliadau yn ystod y cyfnod. Bydd ailsefydlu gwasanaeth mewn ysbytai yn cael ei ystyried yn 2023-24. 

[bookmark: _Toc158041916]Yr Iaith Gymraeg
Parhaodd y Gwasanaethau Cymdeithasol i gyfnerthu trefniadau mewn perthynas â'r Gymraeg a'r Cynnig Gweithredol '*wy na Geiriau* (lle darperir gwasanaeth yn Gymraeg heb i rywun orfod gofyn amdano). Mae uwch-swyddogion y gyfarwyddiaeth yn gweithio gyda chydweithwyr corfforaethol i hyrwyddo a chefnogi gweithredu Safonau'r Gymraeg a datblygu Strategaeth Hyrwyddo'r Gymraeg 2023-28 y Cyngor, a fydd allan ar gyfer ymgynghoriad cyhoeddus yn gynnar yn 2023-24. Hefyd cyhoeddir Adroddiad Blynyddol Safonau'r Gymraeg erbyn 30 Mehefin 2023 i fodloni'r dyddiad cau statudol. Ni dderbyniodd y Gyfarwyddiaeth unrhyw gwynion yn ymwneud â’r Gymraeg yn ystod y flwyddyn. 

	Mesur Newydd P125
	Canran y plant a gefnogwyd i barhau i fyw gyda'u teulu
	
69.70%
	
70.90%

	Mesur Newydd P134
	Canran yr holl ymadawyr gofal sydd wedi cwblhau o leiaf 3 mis mewn addysg, hyfforddiant neu gyflogaeth yn y 12 mis diwethaf ers gadael gofal 
	
63.60%
	
63.3%

	Mesur Newydd P134
	Canran yr holl ymadawyr gofal sydd wedi cwblhau o leiaf 3 mis mewn addysg, hyfforddiant neu gyflogaeth yn y 24 mis diwethaf ers gadael gofal
	
33.30%
	
66.6%

	Mesur Newydd P135
	Canran yr ymadawyr gofal sydd wedi profi digartrefedd yn ystod y flwyddyn
	
3.51%
	
3.52%



[bookmark: _Toc158041918]Sut rydym yn gwneud yr hyn rydym yn ei wneud
Mae hyn yn ymwneud â sut rydym yn cefnogi ein gweithlu, gwneud y defnydd gorau o'n hadnoddau a'n cynllunio ariannol, yn ogystal â'n trefniadau llywodraethu. 

[bookmark: _Toc158041919]Ein gweithlu a sut rydym yn cefnogi eu rolau proffesiynol 
Rydym yn parhau i gynnig dull cyfunol o hyfforddi ar draws Gwasanaethau Oedolion a Phlant, sydd wedi bod yn fuddiol wrth gefnogi’r gwaith o recriwtio staff i'r sector, yn ogystal â datblygiad proffesiynol parhaus staff presennol i’w cefnogi i ailgofrestru gyda Gofal Cymdeithasol Cymru. Rydym wedi parhau i godi proffil y gwahanol rolau ym maes Gofal Cymdeithasol ac wedi gweithio gyda Choleg Castell-nedd i gynnig cyfleoedd profiad gwaith i fyfyrwyr Iechyd a Gofal Cymdeithasol yn y Tîm Lles Cymunedol; atgyfnerthwyd eu profiad ymhellach gan fynediad at hyfforddiant arall sy'n cefnogi rôl Gweithiwr Gofal Cymdeithasol, megis Codi a Chario Cleientiaid. 
Mae pum Swyddog Hyfforddi wedi cwblhau cymhwyster Dyfarniad Lefel 3 Dylunio Dysgu Digidol (DLD) sydd wedi eu galluogi i ddylunio hyfforddiant e-ddysgu rhyngweithiol ar gyfer staff ar draws y Gwasanaethau Gofal Cymdeithasol, gan barhau i adeiladu ar ddull dysgu cyfunol o ddysgu a datblygu. 
Rydym wedi parhau i wreiddio Cymorth Ymddygiad Cadarnhaol (PBS) a Rheoli Ymddygiad Cadarnhaol (PBM) ar draws Gwasanaethau Anableddau Dysgu ac Anghenion Cymhleth i sicrhau bod staff yn rheoli a chefnogi ymddygiad unigolion sy’n herio yn ddiogel wrth iddynt gael mynediad at ein darpariaethau Gwasanaeth Dydd a Seibiant. Maent yn darparu cyngor ac arweiniad arbenigol ac yn cefnogi'r broses amlddisgyblaethol wrth archwilio'r ffordd fwyaf priodol a mwyaf diogel o reoli ymddygiadau. 
Mae Swyddogion Hyfforddi wedi'u hyfforddi i gynnal Mapio Gofal Dementia, sy'n darparu cynllun gweithredu i’r gwasanaeth y gall staff addasu sut maent yn darparu gofal a chymorth i unigolion sy'n byw gyda Dementia er mwyn osgoi gweld lleoliadau yn chwalu. Rydym hefyd yn cynnig rhaglen dreigl o Hyfforddiant Dementia i staff mewnol a staff a gomisiynwyd gan gynnwys; Cyflwyniad i Ddementia, Deall Ymddygiadau Anodd a Gweithgareddau Ystyrlon. 
Rydym hefyd yn gweithio'n agos gyda Therapyddion Galwedigaethol Cymunedol, Iechyd, Tîm Lles Cymunedol, a darparwyr a gomisiynwyd i ddatblygu gwybodaeth, sgiliau ac ymarfer sy'n ymwneud â gweithredu Gofal gan Unigolyn (SHC). Mae hyn yn cynnwys archwilio ffyrdd diogel ac amgen o ddarparu gofal a chymorth trin cleientiaid yn y gymuned gydag un aelod o staff, gyda darparwyr a gomisiynwyd yn cymryd rhan weithredol yn y ffordd hon o weithio. 
Yn ystod 2022/23 cafodd cyfanswm o 2,696 o leoedd hyfforddi eu cyrchu gan staff ar draws y Gwasanaethau Gofal Cymdeithasol i Oedolion. 
O fewn Gwasanaethau Plant a Phobl Ifanc (CYPS), bu pwyslais ar ddull gofal a chymorth sy'n canolbwyntio ar ganlyniadau ac mae hyfforddiant ar ganlyniadau wedi parhau i gael ei gyflwyno. Gan ddefnyddio Model Ymarfer yn Seiliedig ar Gryfderau CNPT:  'Gweithio i gyflawni canlyniadau', mae hyfforddiant pwrpasol wedi'i ddatblygu i wella dealltwriaeth ar y cyd o gymunedau a chryfhau cydweithio a pherthnasau rhwng ymarferwyr amlasiantaeth. 
Rydym yn parhau i gefnogi Gweithwyr Cymdeithasol Ymgynghorol i ddarparu hyfforddiant gloywi a darparu mentora parhaus o fewn eu timau o ran canlyniadau personol. Rhoddwyd ffocws ar gynnwys cydgynhyrchu, gwella cofnodion achosion, gweithio gyda rhieni a phartneriaid, a datblygu egwyddorion a chanllawiau ymarfer i gefnogi dull cyson o gofnodi achosion sy'n canolbwyntio ar ganlyniadau. 
Parhaodd y gwaith o gyflwyno ein pecyn hyfforddiant rhyngweithiol Diogelu Oedolion a Phlant rhag Camfanteisio gan godi ymwybyddiaeth o linellau cyffuriau, camfanteisio troseddol a rhywiol, masnachu mewn pobl, radicaleiddio, a throseddau casineb i oedolion a phlant. Mae hyfforddiant pellach wedi'i ddarparu ar rôl y Gwarcheidwad Masnachu Plant Annibynnol. 
Mewn ymateb i argymhellion ynghylch gwaith gyda cham-drin plant yn rhywiol, darparwyd sesiynau ar ymddygiad rhywiol niweidiol, menywod sy'n cam-drin yn rhywiol, deall ac atal cam-drin plant yn rhywiol ar-lein, cam-drin gan frodyr a chwiorydd, a deall ac asesu'r gofalwr amddiffynnol yng nghyd-destun cam-drin plant yn rhywiol. Mae sesiynau penodol wedi'u cyflwyno'n uniongyrchol i rieni. 
Rydym hefyd wedi cymryd camau sylweddol ymlaen i sicrhau bod Gwasanaethau Plant yn cael gweithlu a lywiwyd ar ddealltwriaeth o drawma. 
Yn ystod 2022/23 cafodd cyfanswm o 3,891 o leoedd hyfforddi eu cyrchu gan staff ar draws y Gwasanaethau Gofal Cymdeithasol i Blant. 
Yn ystod y flwyddyn rydym wedi darparu 51 o Gyfleoedd Dysgu Ymarferol ar gyfer Graddau mewn Gwaith Cymdeithasol (lleoliadau) ar draws Lefelau 1-3, ar gyfer myfyrwyr o Brifysgol Met Caerdydd a Phrifysgol Abertawe. Mae hyn yn cynnwys 12 myfyriwr sydd ar secondiad o Gastell-nedd Port Talbot i'r rhaglen gradd mewn gwaith cymdeithasol drwy'r Brifysgol Agored. Mae timau gwaith cymdeithasol ar draws Gwasanaethau i Oedolion a Phlant wedi bod yn amhrisiadwy wrth gynnig profiadau lleoliad o ansawdd uchel ac, am y tro cyntaf ers tro, rydym wedi cael digon o addysgwyr ymarfer o fewn yr awdurdod sy’n golygu nad ydym wedi gorfod edrych am addysgwyr ymarfer allanol annibynnol. 






[bookmark: _Toc158041920]Hyrwyddo Diwylliant Ymchwil 
[image: Liza Turton, Rachel Scourfield lansio diwylliant sy'n seiliedig ar ymchwil mewn Gwasanaethau i Oedolion ]
Lansio diwylliant sy'n seiliedig ar ymchwil mewn Gwasanaethau i Oedolion 
Yn 2022 bu Academi NIHR yn ceisio cefnogi unigolion neu dimau i ddatblygu sgiliau ymchwil ar lefel tîm neu sefydliad a/neu gapasiti fel arweinwyr ymchwil sy'n seiliedig ar ymarfer, a thrwy wneud hynny, i ddod yn hyrwyddwyr ymchwil yn y sector gofal cymdeithasol i oedolion. Mae gennym ddau Weithiwr Cymdeithasol Ymgynghorol yn y Gwasanaethau Cymdeithasol, Liza Turton a Rachel Scourfield, a lwyddodd yn eu cais i ganolbwyntio ar ddatblygu diwylliant sy'n seiliedig ar ymchwil yng Ngwasanaethau Oedolion CNPT. Bydd y dyfarniad ymchwil hwn yn rhedeg am gyfnod o 14 mis lle bydd y ddau weithiwr cymdeithasol ymgynghorol yn gweithio'n ddwys gyda thimau peilot i ddatblygu ymarferwyr i ddefnyddio canllawiau ac ymchwil i gefnogi ymarfer sy'n seiliedig ar dystiolaeth. Drwy roi'r cyfle i'n gweithwyr cymdeithasol ymgynghorol i gymryd rhan mewn prosiect ymchwil fel hwn, mae wedi arwain at nifer o gydweithrediadau y gallwn eu defnyddio gyda sefydliadau eraill fel Ysgol Economeg Llundain, Gofal Cymdeithasol Cymru, NICE, Prifysgol Abertawe, CARE a Phrifysgol Caerdydd a'r Cynulliad IMPACT. Mae ymchwil fel hyn yn aml yn cael ei wneud dan 
arweiniad academyddion. Mae rhoi’r cyfle i ymarferwyr wneud hyn yn rhoi Castell-nedd Port Talbot ar y map wrth ddatblygu a hyrwyddo diwylliant ymchwil o fewn y sefydliad.  


[bookmark: _Toc158041921]Sicrhau Ansawdd ar draws y Gyfarwyddiaeth 
Mae ein gweithgarwch sicrhau ansawdd ar draws y gyfarwyddiaeth, a oruchwylir gan y Grŵp Strategol Ymarfer o Ansawdd, yn rhoi hyder i'r adran a rhanddeiliaid eraill bod ei phrosesau a'i gwasanaethau yn cael eu rheoli'n dda. Mae'n dilysu'r defnydd cyson o weithdrefnau a safonau, ac yn sicrhau bod gan staff y wybodaeth, y sgiliau a'r agweddau cywir i gyflawni eu rolau a'u cyfrifoldebau mewn modd cymwys. Gwneir hyn drwy'r Fframwaith Ymarfer a Dysgu o Ansawdd sy'n nodi sut y bydd CNPT yn dysgu o'r holl weithgarwch a gwblhawyd i sicrhau bod plant, oedolion, teuluoedd a gofalwyr yn cael eu cefnogi yn y ffordd iawn ar yr adeg gywir, ac yn deall pa wahaniaeth a wnaed. Mae'r fframwaith hwn yn darparu lefel o hyder ynghylch darparu gwasanaethau a'r effaith gadarnhaol ar blant, oedolion, teuluoedd a gofalwyr yn CNPT, tra hefyd yn mesur effaith, fel pa wahaniaeth y mae CNPT a'i bartneriaid yn ei wneud. 

Dyma ein hegwyddorion arweiniol ar gyfer ymgorffori'r Fframwaith Ymarfer a Dysgu o Ansawdd: 
1. Mae plant, pobl ifanc, oedolion, teuluoedd a gofalwyr wrth wraidd yr hyn a wnawn.  Rhaid i brosesau sicrhau ansawdd ganolbwyntio ar effaith a chanlyniadau i'r plentyn, y person ifanc neu'r oedolyn ar eu taith drwy ein gwaith cymdeithasol a'n systemau diogelu. 
2. Bydd y dull o Sicrhau Ansawdd yn cael ei danategu gan Ymarfer Adferol, ac awydd i archwilio a chipio arfer gorau.  Mae hyn yn golygu bod gweithgaredd sicrhau ansawdd yn cael ei wneud "gyda" staff, yn hytrach na "i" neu "ar gyfer", mewn ffyrdd sy'n meithrin perthnasoedd ac yn cael eu nodweddu trwy barchu safbwyntiau'i gilydd, disgwyliadau uchel, cefnogaeth uchel a her uchel, er mwyn ein galluogi i ddysgu, gwella a newid. 
3. Trwy gydol y prosesau sicrhau ansawdd mae barn plant, pobl ifanc, oedolion, teuluoedd a gofalwyr yn rhan annatod o wella ein gwasanaethau. Byddwn yn gwrando ar lais y rhai sydd wedi derbyn ein gwasanaethau lle bo'n rhesymol ac yn ymarferol. 
4. Bydd ein gwaith amlasiantaethol a chydweithredol gyda'n partneriaid, boed yn rhai statudol neu drydydd sector yn cael ei gyfoethogi a lle bo'n ymarferol byddwn yn eu cynnwys yn ein prosesau sicrhau ansawdd. 


[bookmark: _Toc158041922]Ein hadnoddau ariannol a sut rydym yn cynllunio ar gyfer y dyfodol 
Yn dilyn etholiadau lleol y llynedd, gwelodd CNPT weinyddiaeth ac arweinyddiaeth wleidyddol newydd sef 'Cynghrair yr Enfys'. Mae perthnasoedd gwaith da rhwng Cynghorwyr a Swyddogion wedi cael eu cynnal a'u datblygu, ac mae'r Gyfarwyddiaeth yn parhau i fwynhau'r cyngor, y gefnogaeth a'r arweiniad a ddarperir gan y Cabinet ac Aelodau'r Pwyllgor ac, yn wir, y Cyngor ehangach.  Mae gweithio mewn partneriaeth yn hollbwysig i gynllunio a chynaliadwyedd darparu gwasanaethau, ac mae'r Gyfarwyddiaeth yn gweithio'n agos gyda phartneriaid ar draws sefydliadau Iechyd, y sector preifat a'r trydydd sector, yn ogystal ag awdurdodau lleol cyfagos. 

[bookmark: _Toc158041923]Cynllun Ariannol Tymor Canolig 
Mae'r rhagolygon ariannol tymor canolig dros y pum mlynedd nesaf yn heriol dros ben. Gyda chwyddiant ar hyn o bryd yn 8.7% (CPI Mai 2023) a'r cyflog byw cenedlaethol yn codi 9.7% yn 2023/24, mae'n ymddangos bod costau cynyddol yn wynebu'r Cyngor. Yn ogystal, mae'r Gyfarwyddiaeth yn gorfod cefnogi mwy o bobl â mwy o gymhlethdodau. Mae'r cynllun ariannol tymor canolig presennol hyd at 2027/28 yn cynnwys codiadau cyflog a chwyddiant, pwysau gwasanaeth a phwysau twf lleol na ellir eu hosgoi sy'n deillio o ddemograffeg newidiol.  Mae'r Cyngor wedi parhau i gefnogi'r Gyfarwyddiaeth yn ariannol gyda thwf sylweddol yn y gyllideb.  Fodd bynnag, heb gyllid ychwanegol sylweddol gan y llywodraeth ganolog yn y blynyddoedd i ddod, mae’n amlwg bod y rhagolygon yn llwm a bydd angen gwneud rhai penderfyniadau anodd ynghylch blaenoriaethu gwasanaethau. 
Ar ôl ystyried cyllid tybiedig Llywodraeth Cymru dros y cyfnod 2023-2028, mae bwlch ariannu sylweddol yn parhau. Mae gwaith yn mynd rhagddo mewn perthynas â datblygu nifer o strategaethau i gau'r bwlch hwn. 

[bookmark: _Toc158041924]Gwasanaethau Plant a'r agenda nid-er-elw 
Rhan allweddol o weledigaeth newydd Llywodraeth Cymru ar gyfer gwasanaethau plant yw ymrwymiad y Rhaglen Lywodraethu i ddileu elw preifat o ofal plant sy'n derbyn gofal. Er ein bod yn cefnogi’r egwyddor o beidio â chymryd elw allan o'r farchnad ofal, mae hwn yn bolisi o newid sylweddol gyda’r risg o yrru mwy o gyflenwad allan o Gymru. Bydd cyflawni'r ymrwymiad hwn yn effeithio ar newid ar draws y system ofal gyfan yng Nghymru. Y ddyletswydd ar CNPT mewn perthynas â phlant sy'n derbyn gofal yw nad yw gwasanaethau’n cael eu contractio allan i gwmnïau er elw ond eu bod yn parhau gyda'r sector cyhoeddus a darparwyr nid-er-elw. 

[bookmark: _Toc158041925]Ein gwaith mewn partneriaeth, arweinyddiaeth wleidyddol a chorfforaethol, llywodraethu ac atebolrwydd 

[bookmark: _Toc158041926]Llywodraethu
Mae’r Cyngor wedi mabwysiadu’r Fframwaith Cyflawni Llywodraethu Da mewn Llywodraeth Leol 2016 (y Fframwaith), a ddatblygwyd gan Sefydliad Siartredig Cyllid Cyhoeddus a Chyfrifyddiaeth (CIPFA) a Chymdeithas Prif Weithredwyr yr Awdurdodau Lleol (SOLACE). Er mwyn cydymffurfio â’r Fframwaith, mae’n rhaid i’r Cyngor gyhoeddi Datganiad Llywodraethu Blynyddol (AGS), sy’n egluro’r prosesau a’r gweithdrefnau sydd ar waith er mwyn galluogi’r Cyngor i gyflawni ei swyddogaethau’n effeithiol.  Mae Uwch Swyddogion o'r Gyfarwyddiaeth yn chwarae rhan weithredol wrth gynhyrchu a monitro'r AGS. 

[bookmark: _Toc158041927]Cwynion a Sylwadau 
Mae Gweithdrefn Gŵynion a Sylwadau’r Gwasanaethau Cymdeithasol wedi’i seilio ar ganllawiau arfer da a gyhoeddwyd ochr yn ochr â Rheoliadau Gweithdrefn Gwynion y Gwasanaethau Cymdeithasol (Cymru) 2014 a Rheoliadau Gweithdrefn Sylwadau (Cymru) 2014. Mae’r weithdrefn ar gael i sicrhau bod gan bawb sy’n gwneud cwyn ynglŷn â gwasanaethau cymdeithasol yng Nghastell-nedd Port Talbot hawl i gael eu clywed yn briodol.  Mae’n rhaid diogelu a hyrwyddo’u buddion pennaf.  Mae’n rhaid i’w barnau, eu dymuniadau a’u teimladau gael eu clywed. Dylai eu pryderon gael eu datrys yn gyflym ac effeithiol.  
Yn dilyn llacio cyfyngiadau Covid, mae cyfarfodydd wyneb yn wyneb wedi cael eu hadfer lle gofynnwyd amdanynt ac mae'r Tîm Cwynion wedi parhau i ddarparu gwasanaeth ymatebol i gefnogi achwynwyr i fynd i'r afael â'u cwynion a’u canlyniadau dymunol. 
Bu’r Tîm Cwynion yn ymdrin â 68 o gwynion Cam 1 ffurfiol y Gwasanaethau Cymdeithasol yn ystod 2022-23 ar draws Gwasanaethau Plant, Gwasanaethau Oedolion a Rheoli Busnes (gan gynnwys cwynion corfforaethol); gyda thri chwyn arall Cam 2. Mae hyn yn gynnydd o’r flwyddyn flaenorol. Mae llawer mwy o weithgarwch delio ag achwynwyr ar sail 'anffurfiol', gyda'r Tîm yn rhagweithiol wrth gefnogi Rheolwyr i gyflawni canlyniadau boddhaol i ddefnyddwyr gwasanaethau, eu teuluoedd a'u gofalwyr. 
Cofnododd/derbyniodd y Tîm hefyd 115 o ganmoliaethau ar draws y Gwasanaethau Cymdeithasol. 


[bookmark: _Toc158041928]Edrych i'r Dyfodol: ein blaenoriaethau ar gyfer 2023-24 
Mae ein gwasanaethau bellach wedi cael eu hailagor yn llawn ar ôl y pandemig, ond nid yw hyn yn arwydd o ddychwelyd yn llwyr i 'fusnes fel arfer'; yn hytrach, rydym yn ceisio parhau i hyrwyddo ffyrdd arloesol a chynaliadwy o ddarparu gofal a chymorth cymdeithasol. Felly, gwnaethom nodi'r canlynol fel prif flaenoriaethau ein cyfarwyddiaeth ar gyfer y flwyddyn i ddod: 
[bookmark: _Toc158041929]Gwasanaethau Plant a Phobl Ifanc 
Digonolrwydd lleoliadau 
· Rydym wedi ymrwymo i ddull sy'n rhoi plant – a theuluoedd - yn gyntaf. Byddwn yn gweithio gyda theuluoedd i'w helpu i aros gyda'i gilydd, ond byddwn hefyd yn sicrhau bod digon o leoliadau maeth ar gael i'r rhai sydd angen amgylchedd diogel a sefydlog. 

Recriwtio, cadw a datblygu gweithlu medrus iawn 
· Pan fydd gan weithwyr cymdeithasol yr offer a'r amser i wneud eu gwaith yn dda, mae'n gwneud gwahaniaeth enfawr i fywydau plant a theuluoedd. Rydym eisiau gweithiwr cymdeithasol medrus iawn sy’n cael ei werthfawrogi a’i gefnogi ar gyfer pob plentyn a theulu sydd angen un. 

Galw a chymhlethdod 
· I'r mwyafrif o blant, y lle gorau iddyn nhw fod yw gartref gyda'u teulu, ond mae angen cymorth ar rai teuluoedd i wneud hyn. Byddwn yn darparu cymorth penodol sydd wedi'i dargedu i deuluoedd sy'n wynebu amrywiaeth o heriau. 


[bookmark: _Toc158041930]Gwasanaethau i Oedolion
Helpu pobl i helpu eu hunain 
· Byddwn yn hyrwyddo hunanofal ac yn helpu pobl i aros yn eu cymunedau eu hunain gyda chyn lleied o ymyrraeth ag y bo modd. 

Creu perthnasoedd a meithrin cysylltiadau
· Pobl yw'r ased pwysicaf sydd gennym yn CNPT. Dyma'r berthynas rhwng teulu a ffrindiau, rhwng y person sy’n derbyn gofal a'r gofalwr, o fewn cymunedau, a rhwng busnesau, gweithwyr a chwsmeriaid sy'n cael yr effaith fwyaf ar fywydau pobl. 

Byw’r bywyd rydych chi’n ei ddymuno 
· Byddwn yn parhau i hyrwyddo atal ac ymyrraeth gynnar yn ogystal â gofal a chymorth anffurfiol. Ond bydd pobl sydd angen gofal a chymorth mwy ffurfiol bob amser. Dylai hyn roi'r unigolyn yn gyntaf fel bod y canlyniadau a ddymunir ganddynt - sut maen nhw eisiau byw - yn cael eu cyflawni. 

[bookmark: _Toc158041931]Gwasanaethau Tai a Digartrefedd 
Gweithredu dull mwy strategol 
· Byddwn yn gweithio'n agosach gyda phartneriaid ac adrannau eraill y Cyngor i sicrhau ein bod yn gwneud y defnydd gorau o'n hadnoddau. 

Lleihau digartrefedd 
· Rydym am sicrhau bod digartrefedd yn beth prin, a phan fydd yn digwydd, ei fod yn fyr ac na fydd yn digwydd eto. 

Cynyddu mynediad at dai fforddiadwy priodol 
· Rydym am weithio gyda landlordiaid ac eraill i gynyddu faint o lety sydd ar gael. 

Cefnogi'r rhai sydd ag anghenion gofal cymdeithasol i fyw'n dda yn eu cymunedau 
· Byddwn yn cynnig modelau gofal newydd i helpu pobl i fyw yn eu cymunedau yn hirach, p'un a ydynt yn hŷn, yn anabl neu'n bobl ifanc sy'n gadael gofal. 

